
2020 йил 25 январдан чиқа бошлаган    

КЕНГ КªЛАМЛИ ДЕМОКРАТИК ИСЛО²ОТЛАР, ПАРЛАМЕНТАРИЗМ ВА ВАКИЛЛИК 
²ОКИМИЯТИНИ РИВОЖЛАНТИРИШ БОРАСИДА ЭРИШИЛАЁТГАН КАТТА НАТИЖАЛАР ЭЪТИРОФИ
Ўзбекистон Республикаси Президенти Шавкат Мирзиёев 7 апрель куни Парламентлараро Иттифоқнинг 150-юбилей Ассамблеяси очилишида нутқ сўзлади.

Суҳбат аввалида делегация раҳбари Ўзбекистон 
етакчисига Вьетнам Коммунистик партияси Бош ко-
тиби То Лам, Президенти Луонг Куонг ва Бош вазири 
Фам Минь Тиннинг саломини етказди.

Ўзбекистон билан Вьетнам ўртасидаги кўп қирра-
ли муносабатларни, энг аввало, савдо-иқтисодиёт ва 
инвестиция соҳаларида янада ривожлантириш маса-
лалари батафсил кўриб чиқилди.

Ҳукуматлараро ва идоралараро мулоқотларга тизимли 
тус бериш зарурлиги қайд этилди. Жорий йилда Ханой 
шаҳрида Ҳукуматлараро комиссия йиғилиши ва бизнес 
форумини самарали ўтказиш муҳимлиги таъкидланди.

ВЬЕТНАМ БИЛАН АМАЛИЙ ШЕРИКЛИКНИ 
КЕНГАЙТИРИШ МУ²ИМЛИГИ ¯АЙД ЭТИЛДИ

Янги лойиҳаларни илгари суриш учун  энергетика, 
геология, нефть-кимё, электротехника, тўқимачи-
лик, қишлоқ хўжалиги ва бошқа тармоқларда саноат 
коопе рацияси бўйича комплекс дастур тайёрлашга 
келишиб олинди.

Маданият ва туризм соҳаларидаги алмашинув-
ларни, шу жумладан, визасиз тартибни жорий қилиш 
орқали ривожлантиришга алоҳида эътибор қаратилди.

Қўшма ташаббусларнинг амалий ижросини 
таъминлаш мақсадида парламентлараро мулоқотни 
фаоллаштиришга аҳдлашиб олинди.

ЎзА

Ўзбекистон Республикаси Президенти Шавкат Мирзиёев 7 апрель куни 
мамлакатимизда расмий ташриф билан бўлиб турган Вьетнам Миллий мажлиси 

Раиси Чан Тхань Ман бошчилигидаги делегация билан учрашув ўтказди.

ПАРЛАМЕНТАРИЗМНИ РИВОЖЛАНТИРИШ БОРАСИДАГИ ²АМКОРЛИК МАСАЛАЛАРИ МУ²ОКАМА ¯ИЛИНДИ
Ўзбекистон Республикаси Президенти Шавкат Мирзиёев 7 апрель куни Парламентлараро Иттифоқнинг 150-юбилей Ассамблеяси 

доирасида бир қатор парламентлар ва халқаро ташкилотлар раҳбарлари билан учрашув ўтказди.

Анжуманда 140 га яқин давлатдан  
2 мингдан зиёд делегатлар қатнашмоқда.

Ўз сафида 181 та миллий парламент ва 
15 та минтақавий уюшмани бирлаштирган 
Иттифоқнинг Ассамблеяси илк марта Мар-
казий Осиё минтақасида бўлиб ўтмоқда.

Сўзининг аввалида Ўзбекистон Президен-
ти сўнгги йилларда дунёнинг турли минтақа-
ларида тўқнашувлар, экологик ва техноген 
фожиалар, иқтисодий инқирозлар, “савдо 
урушлари”, терроризм ва экстремизм таҳдид-
лари тобора кучайиб бораётганини қайд этди.

— Бундай ўта мураккаб шароитда жаҳон-
да тинчликни сақлаш, ижтимоий тараққиёт ва 
адолатни таъминлашда парламентлар ишти-
роки ва таъсирини оширишни замоннинг ўзи 
талаб этмоқда, — деди Президент.

Таъкидлаш жоизки, Ўзбекистон ташаб-

буси билан бу галги Ассамблея  “Ижтимоий 
тараққиёт ва адолат учун парламент ҳарака-
ти” мавзусида ўтказилмоқда.

Таҳлилларга кўра, сўнгги ўттиз йил-
да жаҳон ялпи ички маҳсулоти ҳажми 4,5 
баробарга ортган. Лекин инсониятнинг 

камбағал қатламлари даромадлари деярли 
ўзгармаган. Агар бу тенденция сақланиб 
қолса, 2030 йилга бориб дунё аҳолисининг 
575 миллион нафари қашшоқликда умр ке-
чиради. 84 миллион бола эса таълим олиш 
имкониятидан маҳрум бўлади.

Ушбу йўналишда давлатларнинг вакил-
лик органлари ўртасида кўп қиррали ҳамкор-
ликни йўлга қўйиш ва янада кенгайтириш 
умумий тараққиётга муносиб ҳисса қўшиши 
қайд этилди.

Давлатимиз раҳбари дастлаб Россия 
делегациясига раҳбарлик қилаётган Рос-
сия Федерацияси Федерал Мажлиси Фе-
дерация Кенгаши Раиси Валентина Мат-
виенкони қабул қилди.

Учрашув аввалида давлатимиз раҳба-
ри Валентина Матвиенкони таваллуд куни 

 билан самимий табриклаб, унга мустаҳкам 
соғлиқ, бахт-саодат ва катта муваффақият-
лар тилади.

Федерация Кенгаши Раиси Ўзбекис тон 
етакчисига самимий миннатдорлик билди-
риб, Россия Президенти Владимир  Путиннинг 
 саломи ва энг эзгу тилакларини етказди.

Ўзбекистон билан Россия ўртасида-
ги кенг қамровли стратегик шериклик 
ва иттифоқчилик муносабатларини 
янада мус таҳкамлаш масалалари кўриб 
чиқилди.

Парламентлараро алоқалар самарали 
бўлаётгани юксак баҳоланди.

Олий даражада эришилган келишувлар 
ижроси устидан парламент назорати бўйи-
ча фаол ҳамкорликни давом эттириш муҳим 
экани таъкидланди.

Савдо-иқтисодий шериклик суръа-
тини таъминлаш, саноат кооперацияси 
лойиҳалари ва гуманитар алмашинув  

Давоми 3-бетда

Ҳурматли Тулия Эксон Хоним олиялари!
Ҳурматли Мартин Чунгонг Жаноби олийлари!
Ҳурматли парламентлар раҳбарлари ва аъзолари!
Хонимлар ва жаноблар!
Парламентлараро Иттифоқнинг 150-юби лей 

 Ассамблеясида иштирок этиш учун дунёнинг барча 
қитъаларидан келган нуфузли делегацияларни Ўзбекис-
тон заминида самимий қутлашдан ғоят  хурсандман.

Ўз сафида 181 та миллий парламент ва 15 та 
минтақавий уюшмани бирлаштирган Иттифоқнинг 
 Ассамблеяси илк марта Марказий Осиё  минтақасида 
бўлиб ўтмоқда. Анжуманнинг азим пойтахтимиз — 
Тошкент шаҳрида ўтказилаётгани бизга улкан ифтихор 
бағишлайди.

Бундай юксак ишонч ва эҳтиромни биз юртимиз-
да олиб борилаётган кенг кўламли демократик ис-
лоҳотлар, парламентаризм ва вакиллик ҳокимиятини 
ривож лантириш борасида эришилаётган катта нати-
жаларнинг эътирофи, деб қабул қиламиз.

Мен ҳам 15 йил давомида парламент аъзоси бўл-
ганман. Дунёни тинч-осо йишта, жамиятларни янада 
фаровон қилишга қаратилган олижаноб фаолиятингиз 
нақадар масъулиятли эканини яхши биламан ва тушу-
наман.

Сизлар — бамисоли халқларни бир-бирига боғлов-
чи мустаҳкам дўстлик кўп ригисиз. Сизлар — одам-
ларнинг дарду ташвиши ва муаммоларини энг қуйи 
тизимдан бошлаб, керак бўлса, минтақавий ва  халқаро 

миқёсга олиб чиқишга, уларга самарали ечим топишга 
қодир бўлган қуд ратли кучсизлар.

Албатта, сизлар ўз халқларингизнинг хоҳиш- 
иродасини намоён этиб, миллий тараққиёт мо-
делларини ишлаб чиқишда, замонавий хавф- 
хатарларга муносиб жавоб беришда катта роль 
ўйнамоқдасиз.

Фурсатдан фойдаланиб, Парламент лараро Итти-
фоқ раҳбариятига, ташкилотга аъзо ва кузатувчи дав-
латларнинг  қонунчилик органлари ҳамда халқаро пар-
ламент уюшмалари вакилларига чин дилдан самимий 
ташаккур изҳор этаман.

Давоми 2-бетда

дастурларини қўллаб-қувватлашга ало-
ҳида эътибор қаратилди.

Озарбайжон Республикаси Миллий 
Мажлиси Раиси Соҳиба Гафарова учрашув 
аввалида Ўзбекистон етакчисига Озарбай-
жон Президенти Илҳом Алиевнинг саломи 
ва энг эзгу тилакларини етказди.

Ўзбекистон билан Озарбайжон ўрта-
сидаги дўстлик, стратегик  шериклик ва 
 иттифоқчилик муносабатларини янада кен-
гайтириш ва мус таҳкамлашнинг долзарб ма-
салалари кўриб чиқилди.

Ўзбекистонга хуш келибсиз, азиз меҳ-
монлар!

Ҳурматли Ассамблея иштирокчилари!
Сир эмас, сўнгги йилларда дунёнинг тур-

ли минтақаларида қуролли тўқнашувлар, 
экологик ва техноген фожиалар, иқтисодий 
инқирозлар, “савдо урушлари”, терроризм 
ва экстремизм таҳдидлари тобора кучайиб 
бормоқда. Бундай ўта мураккаб шароитда 
жаҳонда тинчликни сақлаш, ижтимоий та-
раққиёт ва адолатни таъминлашда парла-
ментлар иштироки ва таъсирини оширишни 
замоннинг ўзи талаб этмоқда.

Вакиллик дипломатиясини амалга оши-
риш, долзарб масалаларни халқлар ва дав-
латларнинг умумий манфаатлари асосида 
тизимли ҳал этишда Парламентлараро Ит-
тифоқ нуфузли ва энг йирик кўп томонлама 
институтга айланганини алоҳида таъкидла-
моқчиман.

Иттифоқнинг Бирлашган Миллатлар 
Ташкилотида доимий кузатувчи мақомига 
эга экани унинг глобал барқарорлик ва ҳам-
жиҳатликка қўшаётган ҳиссасининг ифо-
дасидир. Бугунги анжуманда 140 га яқин 
давлатдан 2 мингдан зиёд иштирокчилар 
қатнашаётгани ҳам фикримнинг ёрқин да-
лилидир.

Бизнинг ташаббусимиз билан Ассамблея 
“Ижтимоий тараққиёт ва адолат учун пар-
ламент ҳаракати” мавзусида ўтказилаётгани 
албатта чуқур рамзий маънога эга.

Таҳлилларга кўра, сўнгги ўттиз йил-
да жаҳон ялпи ички маҳсулоти ҳажми 4,5 
баробарга ортган. Лекин, афсуски, инсо-
ниятнинг камбағал қатламлари даромадла-
ри деярли ўзгармаган. Агар бу тенденция 
сақланиб қолса, 2030 йилга бориб дунё 
аҳолисининг 575 миллион нафари қаш-
шоқликда умр кечиради. 84 миллион бола 
эса таълим олиш имкониятидан маҳрум 
бўлади.

Ўз-ўзидан равшанки, бу ҳолат иқтисоди-
ёт ва жамиятга катта зарар етказади, ижти-
моий-иқтисодий институтлар фаолиятини 
заифлаштиради, пировард натижада одам-
ларнинг имкониятларини чеклайди.

Албатта, бундай тенгсизликнинг асл са-
бабларини аниқлаш ва унинг оқибатларига 
қарши курашиш барчамизнинг асосий вази-
фамиздир.

Ишонаман, ушбу йўналишда давлатлар-
нинг вакиллик органлари ўртасида кўп қир-
рали ҳамкорликни йўлга қўйиш ва янада кен-
гайтириш умумий тараққиётимизга муносиб 
ҳисса қўшади.

Бу борада парламентлар энг яхши анъана 
ва илғор тажрибаларни ишга солиш ва алма-
шиш, ўзаро саъй-ҳаракатларни бирлаштир-
ган ҳолда, бор интеллектуал салоҳияти ва 
кучини тўлиқ сафарбар қилишига умид қи-
ламан.

Барчангизга ана шундай шарафли ишда 
улкан ютуқ ва омадлар тилайман.

Ҳурматли делегациялар раҳбарлари ва 
аъзолари!

Бугунги кунда Янги Ўзбекистон ортга 
қайтмас демократик ислоҳотлар ва прагма-
тик ташқи сиёсат йўлидан дадил қадам бо-
сиб, дунё ҳамжамияти билан очиқ ва жадал 
мулоқот олиб бормоқда.

Биз мамлакатимизда кучли ва масъулият-
ли парламентни барпо этиш, самарали пар-
ламент дипломатиясини татбиқ қилиш учун 
кенг шароитлар яратяпмиз.

“Ўзбекистон — 2030” стратегиясида 
парламент институтини ривожлантиришни 
муҳим вазифа сифатида алоҳида белгиладик. 
Сўнгги йилларда қонун чиқарувчи ҳокими-
ятнинг жамият ва давлат ҳаётидаги ўрнини 
оширишга қаратилган 20 дан зиёд қонунлар 
қабул қилинди.

Айниқса, 2023 йили умумхалқ референ-
думи орқали қабул қилинган янги Конс-
титуцияда парламент ваколатлари кескин 
оширилди. Олий Мажлис Қонунчилик 
палатасининг мутлақ ваколатлари 5 тадан  
12 тага, Сенат ваколатлари эса 14 тадан  
18 тага етказилди. Суд, коррупцияга қар-
ши кураш ва рақобат органларини шакл-
лантириш бўйича Президентнинг қатор 
ваколатлари қонун чиқарувчи ҳокимият-
га ўтказилди. Парламентнинг Ҳукуматни 
шакл лантиришдаги иштироки, ҳуқуқни 
муҳофаза қилувчи органлар устидан назорат 
механизмлари янада кучайтирилди.

Бу ўзгаришларга мос тарзда ҳудудлари-
мизда ҳам халқ депутатлари маҳаллий Кен-
гашларининг ваколатлари кенгайтирилди. 
Жумладан, 30 дан ортиқ ваколатлар маҳал-
лий Кенгашларга ўтказилди ва бу жараёнлар 
изчил давом эттирилмоқда.

Миллий парламентимизда хотин-қизлар-
нинг улуши бугунги кунда 38 фоизга етди. 
Мазкур кўрсаткич Парламентлараро Итти-
фоқ томонидан юксак эътироф этилиб, Осиё 
минтақасида сўнгги ўттиз йилда энг юқори 
ўсиш сифатида баҳолангани бизга алоҳида 
мамнуният бағишлайди.

Бундан ташқари, 2021 йилда Олий Маж-
лис палаталари қошида илк бор ёшлар пар-
ламентлари фаолияти йўлга қўйилди.

Айни пайтда миллий парламентимиз 100 
га яқин хорижий ҳамкорлари билан яқин 

алоқалар ўрнатган. 80 та қўшма дўстлик 
гуруҳлари ва комиссиялари самарали ишла-
япти.

Ўзбекистон парламент йўналишида гло-
бал аҳамиятга молик бўлган қатор халқаро 
ташаббусларни илгари суриб келмоқда. Хусу-
сан, Бирлашган Миллатлар Ташкилоти Бош 
Ассамблеясининг “Барқарор ривожланиш 
мақсадларига эришишни жадаллаштиришда 
парламентларнинг ролини кучайтириш 
тўғрисида”ги резолюцияси қабул қилинди.

Иттифоқ билан ҳамкорликда Барқарор 
ривожланиш мақсадларига эришиш учун 
ҳар икки йилда Парламентлараро глобал 
ҳамкорлик форуми ўтказиб келинмоқда.

Ўзбекистон вакиллари Осиё Парламент-
лари Ассамблеяси, Марказий Осиё парла-
ментлари форуми, Европада хавфсизлик ва 
ҳамкорлик ташкилотининг Парламент Ас-
самблеяси, Мустақил Давлатлар Ҳамдўст-
лиги Парламентлар Ассамблеяси ва бошқа 
платформаларда фаол иштирок этмоқда.

Умуман, бугунги кунда вакиллик орган-
ларимиз Барқарор ривожланиш мақсадлари-
га эришиш, фуқаролик жамияти институтла-
рини қўллаб-қувватлаш, ижтимоий ҳимоя ва 
камбағалликни қисқартириш, гендер тенг-
ликни таъминлаш, коррупцияга қарши ку-
рашиш бўйича ҳам ўз зиммасига катта масъ-
улият олган.

Ушбу эзгу мақсадларни рўёбга чиқариш 
учун парламентимизда етарли салоҳият, юк-
сак тафаккур ва бой тажрибага эга, сайлов-
чиларнинг мустаҳкам ишончини қозонган 
жонкуяр ва фидойи халқ ноиблари фаолият 
юритмоқда.

Ҳурматли хонимлар ва жаноблар!
Жаҳонда юз бераётган бугунги глобал 

ўзгаришлар Парламентлараро Иттифоқ ва 
миллий парламентларимиз олдига янги-
дан-янги вазифаларни қўймоқда.

Ҳозирги вақтда Ўзбекистон ушбу Ташки-
лотнинг тўлақонли аъзоси сифатида унинг 
барча тузилма ва форумлари ишида фаол 
иштирок этиб келмоқда. Глобал кун тарти-
бидаги устувор йўналишлар бўйича сермаҳ-
сул амалий ҳамкорликни йўлга қўйганмиз.

Ижозатингиз билан қуйидаги масалалар-
га алоҳида тўхталиб ўтмоқчиман.

Биринчи. Жаҳоннинг турли минтақа-
ларидаги низолар глобал ва минтақавий 
тинчлик ва хавфсизликка жиддий таҳдид 
солмоқда.

Ўзбекистон ҳар қандай зиддият ва 
 қарама-қаршиликларни фақат дипломатия 
ва тинч музокаралар йўли билан ҳал этиш-
нинг қатъий тарафдори эканини яна бир бор 
 таъкидламоқчиман.

Умид қиламизки, Украина атрофидаги 
вазият бўйича бошланган музокаралар жа-
раёни ўзининг ижобий натижасини беради.

Энг оғриқли муаммоларга халқаро ҳуқуқ-
нинг умумэътироф этилган меъёрлари, Бир-
лашган Миллатлар Ташкилотининг Низо-
ми ва резолюциялари асосида ечим топиш 
муҳим, деб ҳисоблаймиз.

Жумладан, Фаластин — Исроил низо-
сининг ягона ва адолатли ечими “икки халқ 
учун — икки давлат” тамойилини рўёбга 
чиқаришдан иборатдир.

Бизга қўшни бўлган Афғонистон ҳақи-
да тўхталиб ўтмаслик мумкин эмас. Ушбу 
мамлакатнинг халқаро майдонда яккаланиб 
қолишига йўл қўймаслик, амалдаги ҳукумат 
билан конструктив мулоқот ўрнатиш, Афғо-
нистонга Марказий Осиё минтақасининг 
ажралмас қисми ва янги имкониятлар мако-
ни сифатида қараш лозим, деб ҳисоблаймиз. 
Бу борада парламентларнинг кўмагига ишо-
намиз.

Умуман олганда, Ўзбекистон Бирлаш-
ган Миллатлар Ташкилотини универсал ва 
муқобили йўқ ягона глобал тузилма сифа-
тида эътироф этади. Биз бу борада Бош ко-
тиб Антониу Гутерришнинг мазкур халқаро 
ташкилотни чуқур ислоҳ қилиш, унинг са-
лоҳиятини ошириш бўйича олиб бораётган 
тизимли саъй-ҳаракатларини тўлиқ қўл-
лаб-қувватлаймиз.

Шу билан бирга, Евроосиё гуруҳининг 
Иккинчи жаҳон урушида қозонилган Ғала-
банинг 80 йиллигига бағишланган баёноти-
ни тўла олқишлаймиз.

Иккинчи. Давримизнинг ўткир муам-
мосига айланган, сайёрамиз тараққиёти-
га жиддий тўсиқ бўлаётган иқлим ўзга-
ришлари доимо диққатимиз марказида 
бўлиши керак. Чунки унинг аянчли оқибат-
лари, энг аввало, ривожланаётган мамлакат-
ларга кучли таъсир кўрсатмоқда.

Париж битими доирасида ва углерод ней-
траллигига эришиш борасида ўз зиммамизга 
олган мажбуриятларни тўлиқ бажариш ҳар 
қачонгидан ҳам муҳимдир.

Бу масалаларни яқинда Самарқандда 
бўлиб ўтган халқаро иқлим форумида ҳам 
атрофлича муҳокама қилдик.

Давлатларнинг иқлим сиёсати бўйича 
илғор ташаббусларини қўллаб-қувватлаш, 
қайта тикланадиган энергия манбалари ва 
“яшил” технологияларга ўтишни рағбатлан-
тириш парламентларнинг муҳим вазифасига 
айланса, албатта, салмоқли ютуқларга эри-
шамиз.

Иқлим ўзгариши мавзуси Ассамблеянинг 
кун тартибидаги бош масалалардан бири 

сифатида доимий ўрин олиши керак, деб 
ҳисоб лаймиз.

Учинчи. Хотин-қизлар ҳуқуқларини 
қатъий қарор топтириш ижтимоий тарақ-
қиётнинг асосий шартларидан биридир.

Таҳлилларга кўра, иқтисодиётнинг барча 
тармоқларида аёлларнинг эркаклар билан тенг 
иштироки таъминланса, жаҳон ялпи ички маҳ-
сулоти ҳажми 26 фоизга ўсади. Дунё миқёсида 
аёл депутатларнинг улуши 1995 йилдаги 11,3 
фоиздан жорий йилга келиб 27,2 фоизга кўта-
рилгани албатта қувонарли ҳолдир.

Жамият бошқарувида аёллар фаоллигини 
қўллаб-қувватлаш бўйича таъсирчан чора-
лар ёрдамида, ҳеч шубҳасиз, янги натижа-
ларга эришамиз.

Сўнгги йилларда юртимизда Бирлашган 
Миллатлар Ташкилоти институтлари ва Пар-
ламентлараро Иттифоқ билан ҳамкорликда 
Осиё хотин-қизлар форуми ва Жаҳон парла-
ментлари аёл раҳбарларининг 14-саммити 
самарали ўтказилганини алоҳида таъкидла-
моқчиман.

Шу боис, бизнинг ташаббусимиз билан 
илгари сурилаётган Бирлашган Миллатлар 
Ташкилоти Бош Ассамблеясининг “Осиё хо-
тин-қизларининг ижтимоий-иқтисодий, сиё-
сий-ҳуқуқий ва маданий-гуманитар фаолли-
гини ошириш тўғрисида”ги резолюциясини 
қўллаб-қувватлашингизга умид қиламан.

Тўртинчи. Ёшларнинг парламент фао-
лияти билан бир қаторда жамият ҳаё-
тининг барча жабҳаларида тўлақонли 
иштирок этиши учун уларнинг ҳуқуқ ва 
имкониятларини кенгайтириш ўта дол-
зарб масаладир.

Парламентлар учун янги авлодни тарбия-
лаш, бу борада самарали халқаро ҳамкор-
ликни йўлга қўйиш келажагимизнинг муҳим 
омилидир. Шу боис, миллий парламентлар 
ҳамда Иттифоқ фаолиятига ёшларни фаол 
жалб этиб, доимий мулоқотни кучайтириш 
зарур, деб ўйлайман. Бу борада Парламент-
лараро Иттифоқ тизими доирасида Ёшлар 
парламентлари глобал платформасини 
ташкил этиш ва унинг таъсис форумини 
Ўзбекис тонда ўтказишни таклиф қиламан.

Бешинчи. Ҳар бир инсоннинг ижти-
моий ҳимояга бўлган ҳуқуқларини таъ-
минлаш, халқаро стандарт ва меъёрлар 
асосида сифатли хизматлар кўрсатиш ҳар 
қачонгидан ҳам долзарб масаладир.

Биз Ўзбекистонни ижтимоий давлат, 
деб эълон қилиб, аҳолининг ҳар томонлама 
ҳимоясини таъминлашни сиёсатимизнинг 
устувор йўналиши этиб белгиладик. “Кам-
бағалликдан фаровонлик сари” дастурини 
амалга оширяпмиз.

Охирги саккиз йилда 7 миллиондан зиёд 
аҳоли камбағалликдан чиқарилиб, унинг да-
ражаси 35 фоиздан 8,9 фоизга туширилди. 
Жорий йилда бу кўрсаткични 6 фоизга па-
сайтиришни мақсад қилганмиз.

Шу йил сентябрь ойида юртимизда бў-
либ ўтадиган камбағалликни қисқартиришга 
бағишланган халқаро конференция ишида 
давлатларингиз парламентлари вакилларини 
фаол иштирок этиш учун таклиф қиламиз.

Яна бир муҳим масала. Ҳозирги кунда 
барча жабҳаларга кенг кириб келаётган 
сунъий интеллект соҳасида тизимли ҳам-
корликни кучайтиришни бугунги замон-
нинг ўзи биздан талаб этмоқда.

Сунъий интеллектдан фойдаланиш эти-
каси бўйича модель қонун ишлаб чиқилса, 
ушбу инновацион ҳуқуқий асос дунё миқё-
сида тез ривожланаётган ушбу соҳани сама-
рали тартибга солишда барча давлатлар учун 
ўзига хос намуна бўлар эди.

Ҳурматли парламентлар раҳбарлари ва 
аъзолари!

Бизнинг барча таклиф ва ташаббуслари-
миз Парламентлараро Иттифоқнинг Стра-
тегияси мақсадларига тўла мос экани билан 
аҳамиятлидир.

Шу билан бирга, ёндашувларимиз бу-
гунги тарихий Ассамблея якунлари бўйича 
қабул қилинадиган Тошкент декларациясида 
ҳам ўз ифодасини топади, деб ишонаман.

Албатта, дунёдаги ҳеч бир давлат ва жа-
мият фақат кўплаб қонун ёки қарорлар қабул 
қилиш билан ривожлана олмайди. Барчамиз 
бу йўлда бирлашиб, қонун ижодкорлиги 
руҳини кучайтириб, бор билим ва тажри-
бамизни ягона мақсад сари сафарбар этиш 
орқали умумий мақсадимизга эриша оламиз.

Ассамблея доирасида ўтаётган 70 га яқин 
турли тадбир ва дебатларда парламентлар 
олдида турган энг асосий вазифалар юза-
сидан атрофлича фикр алмашилади ҳамда 
истиқболли режалар белгилаб олинади, деб 
ишонаман.

Қабул қилинадиган барча қарорлар эса 
кўп қиррали ва узоқ муддатли ҳамкорлиги-
миз тарихида янги саҳифа очади.

Азиз дўстлар!
Халқаро ҳамжамиятнинг Барқарор 

ривож ланиш мақсадларига эришиш, ижти-
моий адолат ва тенгликни таъминлаш ҳамда 
юксак демократик қадриятларни илгари су-
риш йўлидаги эзгу фаолиятингизда барчан-
гизга мустаҳкам соғлиқ ва туганмас куч-ғай-
рат ёр бўлсин!

Ассамблея ишига катта ютуқ ва муваф-
фақиятлар тилайман.

Эътиборингиз учун раҳмат.

ПАРЛАМЕНТАРИЗМНИ РИВОЖЛАНТИРИШ БОРАСИДАГИ 
²АМКОРЛИК МАСАЛАЛАРИ МУ²ОКАМА ¯ИЛИНДИ

Иқтисодий ҳамкорлик йили доирасида 
биргаликда самарали ишлар амалга оши-
рилаётгани мамнуният билан қайд этилди. 
Товар айирбошлаш ҳажми ортмоқда, иқти-
содиётнинг турли тармоқларида кооперация 
лойиҳалари фаол паллага кирган. Мада-
ний-гуманитар тадбирлар мунтазам ўтказиб 
келинмоқда.

Эришилган келишувлар ижросини назо-
рат қилиш ва бўлажак олий даражадаги сам-
митлар учун янги таклифлар ишлаб чиқиш 
мақсадида парламентлар ўртасида яқин ама-
лий ҳамкорликни ва фаол алмашинувларни 
давом эттириш муҳим экани таъкидланди.

Беларусь Республикаси Миллий Маж-
лиси Республика Кенгаши Раиси Наталья 
Кочанова билан учрашувда кўп қиррали 
Ўзбекистон — Беларусь муносабатлари-
ни янада кенгайтириш масалалари кўриб 
чиқилди.

Учрашув аввалида Беларусь делегацияси 
раҳбари Ўзбекистон етакчисига Президент 
Александр Лукашенконинг саломи ва энг 
эзгу тилакларини етказди.

Товар айирбошлаш ҳажми жадал ортиб 
бораётгани, саноат ва қишлоқ хўжалиги-
да кооперация лойиҳалари муваффақиятли 
амалга оширилаётгани, ҳудудлар ўртасидаги 
ҳамкорлик самарали бўлаётгани, маданият, 
таълим ва соғлиқни сақлаш соҳаларидаги 
алмашинувлар фаоллашгани мамнуният би-
лан қайд этилди.

Фаол парламентлараро мулоқотни давом 
эттириш, шу жумладан, олий даражада эри-
шилган келишувларнинг парламент назора-
тини таъминлаш ва ўз вақтида бажарилиши-
га кўмаклашиш муҳим экани таъкидланди.

Ўзбекистон Республикаси  Президенти 
Шавкат Мирзиёев Парламентлараро 
 Иттифоқнинг 150-Ассамблеясида ишти-
рок этиш учун мамлакатимизга келган 
Марказий Осиё мамлакатлари парла-
ментлари делегациялари раҳбарларини 
қабул қилди.

Қўшма учрашувда Қозоғистон Респуб-
ликаси Парламенти Мажлиси Раиси Ерлан 
Кошанов, Қирғиз Республикаси Жогорку 
 Кенеши Торағаси Нурланбек Турғунбек 
ўғли, Тожикистон Республикаси Мажлиси 
Намояндагон Раиси Файзали Идизода ва 
Туркманистон Мажлиси Раиси Дунёгўзал 
Гулманова иштирок этди.

Юқори мартабали меҳмонлар Ўзбекистон 
Республикаси Президентига ўз мамлакатла-
ри етакчиларининг самимий саломи ва энг 
эзгу тилакларини етказдилар, минтақамизда 
илк бор ўтказилаётган ушбу халқаро тадбир-
нинг аҳамиятини алоҳида таъкидладилар.

Қардош мамлакатлар ўртасидаги дўст-
лик, яхши қўшничилик, стратегик шериклик 
ва иттифоқчилик муносабатларини янада 
мустаҳкамлаш ва ривожлантириш масалала-
ри кўриб чиқилди.

4 апрель куни Самарқанд шаҳрида ўтган 
“Марказий Осиё — Европа Иттифоқи” би-
ринчи саммити ва Иқлим форумининг сама-
рали натижалари юксак баҳоланди.

Олий ва юқори даражадаги фаол му-
лоқотлар алоҳида мамнуният билан қайд 
этилди. Яқинда минтақада ўтказилган 
учрашувлар, жумладан, чегараларни де-
лимитация қилиш масалалари тўлиқ тар-
тибга солингани ҳамда Хўжанд шаҳрида 
Ўзбекис тон, Қирғизистон ва Тожикистон 
давлат чегараларининг туташ нуқтаси 
тўғрисидаги шартнома имзолангани тари-
хий аҳамиятга эга экани таъкидланди.

Кейинги йилларда минтақа мамлакатлари 
ўртасидаги товар айирбошлаш ҳажми кўп 
карра ошди, чегараолди савдо зоналари таш-
кил этилмоқда.

Иқтисодиётнинг турли тармоқларида, 
шу жумладан, мамлакатларимиз ҳудудлари-
да кооперация лойиҳалари муваффақиятли 
амалга оширилмоқда. Маданият ва таълимда 
тадбирларга бой дастурлар рўёбга чиқарил-
моқда.

Учрашувда мамлакатларимиз ва халқла-
римизни янада яқинлаштириш, қўшма коо-
перация ташаббуслари ва лойиҳаларини 
илгари суриш, ҳудудлараро алоқалар ва гу-
манитар алмашинувни кенгайтириш мақса-
дида парламентлараро мулоқотни, шу жум-
ладан, қўмиталар даражасида мустаҳкамлаш 
муҳим экани таъкидланди.

Туркия Республикаси Буюк миллат 
мажлиси Раиси Нуман Куртулмуш бош-
чилигидаги делегация билан учрашув 
аввалида Туркия парламенти раиси 
давлатимиз раҳбарига Президент Режеп 
 Таййип Эрдоғаннинг саломи ва энг эзгу 
тилакларини етказди.

Ўзбекистон билан Туркия ўртасидаги 
дўстлик ва кенг қамровли стратегик шерик-
лик муносабатларини мустаҳкамлашнинг 
долзарб масалалари кўриб чиқилди.

Икки томонлама ҳамкорликда юксак да-
ражага эришилгани катта мамнуният билан 
қайд этилди. Ўзаро товар айирбошлаш ва 
инвестиция кўрсаткичлари ўсмоқда, муваф-
фақиятли қўшма лойиҳа ва корхоналар сони, 
тўғридан тўғри парвозлар кўпаймоқда. Икки 
давлат ва халқни яқинлаштиришга қаратил-
ган муҳим маданий тадбирлар ўтказилмоқда.

Парламентлараро алоқаларни янада ри-
вожлантиришга, Ўзбекистон — Туркия 
шериклигининг янги кун тартибини шакл-
лантириш, ҳудудлараро ҳамкорликни фаол-
лаштиришда, шунингдек, олий даражадаги 
келишувлар ижроси устидан назоратни таъ-
минлашда дўстлик гуруҳларининг иштиро-
кига алоҳида эътибор қаратилди.

Покистон Ислом Республикаси Сенати 
Раиси Юсуф Ризо Ғилоний бошчилиги-
даги делегация билан учрашувда Ўзбе-
кистон — Покистон стратегик шериклик 
муносабатлари изчил ривожланиб бораёт-
гани катта мамнуният билан қайд этилди.

Учрашувда юқори мартабали меҳмон 
давлатимиз раҳбарига Президент Асиф Али 
Зардарий ва Бош вазир Шаҳбоз Шарифнинг 
саломи ва энг эзгу тилакларини етказди.

Ўзаро савдо ҳажми, қўшма корхоналар 
ва тўғридан тўғри парвозлар сони ортмоқда, 
икки мамлакат етакчи компаниялари ишти-
рокида бизнес форумлари ва кўргазмалар 
мунтазам ўтказилмоқда.

Яқинда Ўзбекистонга амалга оширилган 
олий даражадаги тарихий ташриф давомида 
эришилган келишувларнинг самарали ижро-
сини таъминлашда парламентларнинг ролини 
кучайтиришга алоҳида эътибор қаратилди.

Савдо-иқтисодиёт, инвестиция ва транс-
порт соҳаларидаги устувор лойиҳа ҳамда 
дастурларни жадаллаштириш, шу жумла-
дан, Трансафғон йўли қурилишини илгари 
суриш, шунингдек, ҳудудлараро ҳамкорлик 
ва гуманитар алмашинувни кенгайтириш 
муҳимлиги қайд этилди.

Давлатимиз раҳбари Ҳиндистон Рес-
публикаси парламентининг қуйи палата-
си — Лок Сабҳа Спикери Ом Бирла бош-
чилигидаги делегацияни қабул қилди.

Учрашув аввалида спикер давлатимиз 
раҳбарига Ҳиндистон Бош вазири Нарендра 
Модининг саломи ва энг эзгу тилакларини 
етказди.

Ўзбекистон — Ҳиндистон стратегик ше-
риклик муносабатларини янада кенгайти-
риш масалалари кўриб чиқилди.

Кўп қиррали ҳамкорлик изчил ривожла-
ниб бораётгани мамнуният билан қайд этил-
ди. Кейинги йилларда товар айирбошлашда 
барқарор ўсиш кузатилмоқда, муваффа-
қиятли кооперация лойиҳалари кўпаймоқда, 
авиа қатновлар кенгаймоқда.

Энергетика, соғлиқни сақлаш, фармацев-
тика, IT, қишлоқ хўжалиги каби соҳаларда 
лойиҳалар амалга оширилмоқда.

Ўзбекистонда Ҳиндистоннинг 4 та уни-
верситети филиаллари фаолият юритмоқда.

Суҳбатда яқин парламентлараро алмаши-
нувларни, соҳавий қўмиталар даражасида 
фаол алоқаларни йўлга қўйиш, дўстлик гу-
руҳлари ва ёшлар платформаларини ташкил 
этиш, шунингдек, икки мамлакат ҳудудла-
рининг салоҳиятини самарали ишга солиш 
муҳимлиги таъкидланди.

Шундан сўнг Ўзбекистон  Республикаси 
Президенти Шавкат Мирзиёев араб дав-
латлари парламентлари раҳбарларини 
қабул қилди.

Учрашувда Араб парламенти Раиси 
Муҳаммад бин Аҳмад Ал-Ямаҳий, Баҳрайн 
парламенти Вакиллар кенгаши Спикери 
 Аҳмад бин Салмон Ал-Мусаллам, Миср 
Вакиллар палатаси Спикери Ҳанафий Али 
Ал-Жабалий, Ўмон Шўро кенгаши  Раиси 
Холид бин Ҳилол Ал-Маъавали, Қатар 
Шўро кенгаши Раиси Ҳасан бин Абдуллоҳ 
 Ал-Ғаним ва Бирлашган Араб Амирликлари 
Федерал миллий кенгаши қўмитаси раиси 
Али Рашид Ал-Нуаймий иштирок этди.

Араб дунёси давлатлари билан кўп 
қиррали муносабатларни, шу жумладан, 
парламентлараро алоқалар орқали яна-
да ривожлантириш масалалари кўриб 
чиқилди.

Учрашув аввалида делегациялар раҳбар-
лари Ўзбекистон етакчисига ўз мамлакатла-
ри етакчиларининг самимий саломи ва энг 
эзгу тилакларини етказдилар.

Кейинги йилларда Ўзбекистон ва араб 
мамлакатларининг кенг қамровли шерикли-
ги жадал ривожланиб бораётгани катта мам-
нуният билан қайд этилди.

Олий даражадаги тарихий ташрифлар 
амалга оширилди, ўзаро мулоқот ва алмаши-
нувлар фаол давом эттирилмоқда.

Бирлашган Араб Амирликлари ва Қатар 
Давлати билан муносабатлар стратегик ше-
риклик даражасига кўтарилди, Саудия Ара-
бистони ва Миср билан кенг қамровли ҳам-
корлик йўлга қўйилди.

Баҳрайн Подшоҳлиги ва Ўмон Султон-
лиги билан ҳар томонлама ҳамкорлик изчил 
ривожланмоқда.

Ушбу мамлакатлар билан инвестиция 
лойиҳалари портфели 50 миллиард доллар-
дан ошди. “Яшил” энергетика, кимё саноати, 
қишлоқ хўжалиги, IT, транспорт ва логис-
тика, инфратузилма ва туризм соҳаларида 
лойиҳалар амалга оширилмоқда. 500 га яқин 
қўшма корхона ташкил этилди, тўғридан 
тўғри авиақатновлар сони ҳафтасига 150 та-
дан ошди.

Минтақавий кун тартибидаги, шу жумла-
дан, Яқин Шарқдаги вазиятни тартибга со-
лишнинг долзарб масалалари кўриб чиқил-
ди.

Бўлажак олий даражадаги тадбирлар 
режаси, энг аввало, жорий йил май ойида 
 Самарқанд шаҳрида “Марказий Осиё — 
Кўрфаз араб давлатлари ҳамкорлик кенга-
ши” мулоқотининг иккинчи саммитини ўт-
казиш масалалари кўриб чиқилди.

Президент Шавкат Мирзиёев БМТ 
Бош котибининг болаларга нисбатан 
зўравонлик масалалари бўйича махсус 
вакили Нажат Маалани қабул қилди.

Юқори мартабали меҳмон давлатимиз 
раҳбарига Бирлашган Миллатлар Ташкило-
ти Бош котиби Антониу Гутерришнинг са-
мимий саломини етказди.

БМТ институтлари, хусусан, Махсус 
вакил офиси билан бола ҳуқуқлари, эркин-
ликлари ва қонуний манфаатларини ҳимоя 
қилиш бўйича кўп қиррали шерикликни ри-
вожлантириш масалалари кўриб чиқилди.

Махсус вакил Ўзбекистон етакчисининг 
болаларни зўравонликнинг барча шаклла-
ридан ҳимоя қилиш, хотин-қизлар ва бола-
ларни можароли ҳудудлардан қайтариш, бо-
лалар меҳнатига барҳам бериш борасидаги 
самарали ислоҳотларини юқори баҳолади.

Бола ҳуқуқларига оид халқаро норма-
тив-ҳуқуқий ҳужжатларни ишлаб чиқиш, 
бола ҳуқуқларини ҳимоя қилиш бўйича қо-
нунчилик ва миллий институтлар фаолия-
тини такомиллаштириш масалаларида ҳам-
корликни ривожлантириш муҳимлиги қайд 
этилди.

Шунингдек, Тошкент шаҳрида болаларга 
нисбатан зўравонликнинг олдини олиш бўйи-
ча минтақавий конференция ва БМТ бош 
қароргоҳида Ўзбекистоннинг амалий тажри-
баси билан танишиш бўйича давра суҳбатини 
ўтказиш масалалари кўриб чиқилди.

Сўнгра Ўзбекистон Республикаси Пре-
зиденти Шавкат Мирзиёев Парламентла-
раро Иттифоқнинг ушбу нуфузли тузилма 
раиси Тулия Эксон ва бош котиби Мар-
тин Чунгонгдан иборат делегациясини 
қабул қилди.

Парламентлараро Иттифоқнинг юқори 
даражали вакиллари давлатимиз раҳбарини 
Тошкент шаҳрида ташкилотнинг юбилей Ас-
самблеяси муваффақиятли ташкил этилгани 
ҳамда унинг ялпи мажлисида дастурий нутқ 
сўзлагани билан самимий қутладилар.

Бундай кенг кўламли форумнинг 
Ўзбекис тонда ўтказилаётгани ва илгари су-
рилган ташаббуслар тўлиқ қўллаб-қувват-
лангани Янги Ўзбекистондаги ортга қайтмас 
ислоҳотлар, айниқса, парламентаризмни 
ривожлантириш борасидаги натижаларнинг 
халқаро эътирофи экани таъкидланди.

Иттифоқ билан ҳамкорлик юксак дара-
жага чиқиб, самарали тус олгани мамнуният 
билан қайд этилди.

Кейинги йилларда биргаликдаги саъй-ҳа-
ракатлар билан Бухоро шаҳрида Барқарор 
ривожланиш мақсадлари бўйича парламент-
лараро форум ҳамда Тошкент шаҳрида пар-
ламентлар аёл раҳбарларининг 14-саммити 
ташкил этилди.

Бундан ташқари, БМТ Бош Ассамблея-
сининг Барқарор ривожланиш мақсадларига 
эришишда парламентлар ролини кучайти-
риш тўғрисидаги махсус резолюцияси қабул 
қилинди.

Суҳбат чоғида мамлакатлар ва халқлар 
ўртасида тинчлик ва конструктив мулоқотни 
мустаҳкамлаш, “яшил” тараққиёт ва сунъий 
интеллект соҳасида қонун ижодкорлигини 
кенгайтириш, хотин-қизлар ва ёшларни пар-
ламент фаолиятига янада кўпроқ жалб этиш 
бўйича дастурларни амалга оширишда пар-
ламент дипломатиясининг аҳамияти қайд 
этилди.

Учрашув якунида Ўзбекистон Прези-
денти ҳамкорликни ривожлантириш ва пар-
ламент дипломатиясини самарали илгари 
суришга қўшган катта ҳиссаси учун Парла-
ментлараро Иттифоқ бош котиби Мартин 
Чунгонгни “Дўстлик” ордени билан тақдир-
лади.

Таъкидлаш жоизки, Ўзбекистон 2017 йилда 
Иттифоқ ишидаги иштирокини қайта тиклади 
ва бугунги кунда унинг ижро этувчи тузилма-
ларида тўлақонли қатнашмоқда.

ЎзА

АЛО¯АЛАР ФАОЛ ИШТИРОКЧИСИ, КªП 
ТОМОНЛАМА ЁНДАШУВЛАР ТАРАФДОРИ 

СИФАТИДАГИ ²АРАКАТЛАРИ ЮКСАК 
БА²ОЛАНМО¯ДА

Ўзбекистон Президенти Шавкат Мирзиёевнинг 5-9 апрель 
кунлари Тошкент шаҳрида бўлиб ўтаётган Парламентлараро 
Иттифоқнинг 150-юбилей Ассамблеясидаги нутқи халқаро 
экспертлар ҳамжамияти томонидан юксак баҳоланмоқда.

Илҳом ШАБАНОВ, 
“Caspian Barrel” нефть тадқиқоти маркази дирек-

тори (Озарбайжон):

— Жанубий Кавказ ва Марказий Осиё минтақала-
ридаги транспорт-логистика жараёнлари бўйича му-
тахассис сифатида Ўзбекистон Президенти Шавкат 
Мирзиёев нинг глобал ва минтақалараро ташаббусла-
ри мени, айниқса, қизиқтиради. Шу боис, Ўзбекистон 
 Президентининг Тошкентда бўлиб ўтаётган Парламент-
лараро Иттифоқнинг 150-юбилей Ассамблеясидаги 
нутқини катта эътибор билан кузатдим.

Бугун бутун дунё парламент дипломатиясининг халқа-
ро муносабатлар тизимидаги юксак ўрни ва қатор глобал 
муаммоларни ҳал этишга қўшган ҳиссасига гувоҳ бўл-
моқда. Бу галги Ассамблеянинг “Ижтимоий тарақ қиёт ва 
адолат учун парламент ҳаракати” мавзуси ҳам жуда долзарб. Президент Шавкат  Мирзиёевнинг 
мазкур анжуманнинг очилишидаги нутқи чуқур рамзий маънога эга. Чунки у қуролли можаро-
лар, экологик офатлар ва иқтисодий инқирозлар каби долзарб глобал муаммоларни ҳал этишда 
парламентлар ўртасидаги халқаро ҳамкорлик муҳимлигини алоҳида таъкидлади.

Қайд этиш жоизки, давлатингиз раҳбарининг нутқи икки йил аввал Ўзбекистонда Парла-
ментлараро Иттифоқнинг 150-Ассамблеясини ўтказиш тўғрисидаги ташаббуси ҳар жиҳатдан 
амалга оширилганидан далолат беради. Дунёнинг 181 мамлакати парламентларини ўз ичига 
олган ушбу нуфузли уюшма ўзининг олий органи — Ассамблея мажлисларини фақат парла-
ментаризм ва барқарор ривожланиш борасида ижобий тажрибага эга мамлакатларда ўтказади. 
Ушбу жиҳатни инобатга оладиган бўлсак, мазкур Ассамблеянинг Ўзбекистонда илк бор ўт-
казилиши жаҳон ҳамжамияти томонидан демократик ислоҳотлар ва мамлакатингиз етакчиси 
раҳнамолигида парламентаризмни ривожлантириш борасидаги саъй-ҳаракатларнинг эътироф 
этилганини тасдиқлади.

Глобал экологик ва озиқ-овқат муаммолари билан яқиндан таниш бўлган мутахассис сифа-
тида, айниқса, Президент Шавкат Мирзиёев томонидан айтилган  рақамлар мени ҳайратда қол-
дирди. Жумладан, сўнгги 30 йил ичида жаҳон ялпи ички маҳсулоти ҳажми 4,5 баробар ошди. 
Бироқ, афсуски, камбағалларнинг даромадлари деярли ўзгаришсиз қолди. Агар бу тенденция 
давом этса, 2030 йилга бориб дунёда 575 миллион киши камбағалликда яшайди ва 84 миллион 
бола таълим олиш имкониятидан маҳрум бўлади.

Шу боис, Ўзбекистон Президентининг мазкур ҳолат иқтисодиёт ва жамиятга катта зарар 
етказаётгани, ижтимоий-иқтисодий институтлар фаолиятини заифлаштираётгани, пировар-
дида одамларнинг имкониятлари чекланаётгани ҳақидаги фикрларини тўлиқ қўллаб-қув-
ватлайман. Шунингдек, Ўзбекистон етакчисининг бундай тенгсизликнинг асл сабаблари-
ни аниқлаш ва унинг оқибатларига қарши курашиш зарурлиги ҳақидаги чақириғи ҳам ўз 
вақтида янгради. Шубҳасиз, бу ҳар бир инсоннинг устувор вазифаси бўлиши керак.

“Дунё” АА

Антонио АЛОНСО, 
Сан-Пабло университети Ижтимоий тадқиқотлар 

институти профессори, Марказий Осиё минтақаси 
бўйича эксперт (Испания): 

— Ўзбекистон Президентининг Парламентлараро 
 Иттифоқнинг 150-Ассамблеяси очилишидаги нутқи би-
лан танишдим.

Ўзбекистоннинг кейинги йилларда эришган кенг 
кўламли ютуқлари менда, айниқса, катта таассурот қол-
дирди. Қисқа вақт ичида мамлакатда парламент ролини 
кучайтиришга қаратилган 20 дан ортиқ қонунлар қабул 
қилинди. Бу демократлаштириш ва барқарор ривожла-
ниш йўлидаги ҳақиқий қадамдир.

Эътиборлиси, Олий Мажлис Қонунчилик палатаси-
нинг ваколатлари 5 тадан 12 тага, Сенат ваколатлари эса 
14 тадан 18 тага оширилди.  Парламент институционал салоҳиятининг бундай сезиларли дара-
жада кенгаяётгани юксак эътирофга сазовордир.

Ўзбекистон парламентида аёлларнинг улуши 38 фоизга етганини эътироф этмасликнинг 
иложи йўқ. Мазкур рақамлар жаҳондаги ўртача кўрсаткичдан юқоридир. Бу гендер тенглигини 
таъминлаш борасидаги сиёсий ироданинг ёрқин далилидир.

Ёшлар парламентларининг глобал платформасини яратиш ва унинг таъсис форумини 
 Ўзбекистонда ўтказиш таклифи жуда муҳим. Айниқса, 2021 йилдан бошлаб мамлакатда ёшлар 
парламенти муваффақиятли фаолият юритаётгани ёшларнинг қонун ижодкорлигида иштирок 
этиши учун реал имкониятлар очаётгани ҳам рамзий маънога эга.

Ўзбекистоннинг халқаро майдондаги ҳиссасини ҳам таъкидламоқчиман. Ўзбекистон ташаббуси 
билан БМТ Бош Ассамблеясининг “Барқарор ривожланиш мақсадларига эришишда парламентлар-
нинг роли” резолюциясининг бир овоздан қабул қилингани фаол позициянинг яна бир тасдиғидир.

Замонавий дунё турли чақирувлар, жумладан, камбағаллик, иқлим ўзгариши, сунъий ин-
теллект каби катта муаммоларга дуч келмоқда. Мен Президент Шавкат Мирзиёев томонидан 
билдирилган сунъий интеллектдан фойдаланиш этикаси бўйича қонунчилик базасини яратиш 
зарурлиги ҳақидаги таклифни тўлиқ қўллаб-қувватлайман.

Умуман олганда, Ўзбекистон дадил ва изчил олға бориш борасида намуна кўрсатмоқда. 
Ушбу тажриба ўрганиш ва эътирофга лойиқдир.

Го СЯОцЮН, 
Хитой ижтимоий фанлар академия-

си Россия, Шарқий Европа ва Марказий 
Осиё институти профессори:

— Президент Шавкат Мирзиёевнинг 
Парламентлараро Иттифоқнинг 150-Ассам-
блеясидаги нутқи кенг қамровли бўлиб, 

 глобал хавфсизликдан тортиб, иқлим ўзга-
риши ва ижтимоий ҳимоягача бўлган кенг 
кўламли масалаларни қамраб олди.

Унинг парламент дипломатиясининг аҳа-
мияти ва глобал муаммоларни ҳал қилишда 
парламентларнинг ролига алоҳида урғу 

Раъно ТУРДИБОЕВА,
камбағалликни қисқартириш ва банд-
лик вазири ўринбосари:

— Давлатимиз раҳбари Парламент-
лараро Иттифоқнинг 150-Ассамблеясида 
бугунги ҳаётимиз ва келажакка дахлдор 
кўплаб масалалар қаторида хотин-қиз-
лар ҳуқуқларини қатъий қарор топтириш 
ижтимоий тараққиётнинг асосий шарт-
ларидан бири эканини алоҳида эътироф 
этди. Шуниси қувонарлики, хотин-қизлар-
нинг Ўзбекис тон иқтисодий ва ижтимоий 
ҳаётидаги иштирокини қўллаб-қувват-
лаш, иқтисодий ҳуқуқлари ва имкониятла-
рини кенгайтириш давлатимиз ижтимоий 
ҳимоя сиёсатининг асосий йўналишлари-
дан бири ҳисобланади. 

Янги таҳрирдаги Конституциямиз ва 
Меҳнат кодексининг қабул қилингани ушбу 
йўналишда қатор муаммоларни бартараф 
этишга хизмат қилмоқда. Бу эса Жаҳон бан-
кининг “Аёллар, бизнес ва қонун” индекси 
ҳисоботида Ўзбекистон кўрсаткичи 11,9 
баллга юқорилашида ўз самарасини бер-
ди. Бугун мамлакатимиз мазкур индексда 

ДЎСТЛИК ҲамДа ЎЗаРО ИШОНЧ РУҲИ
ўзгараётган дунёда тинчлик ва тараққиётга асос бўлажак

Пойтахтимизда Парламентлараро Итти фоқнинг 150-Ассамблеяси 
бўлиб ўтмоқда. “Ижтимоий тараққиёт ва адолат учун парламент 
ҳаракати” мавзусига бағишланган анжуманда 140 га яқин 
давлатдан 2 мингдан зиёд делегат иштирок этаётгани унинг 
аҳамияти ва ўзига хос нуфузидан далолат беради.
Халқаро анжуманда хорижлик делегатлар билан бир қаторда 
мамлакатимиз парламенти, давлат ва нодавлат ташкилотлар 
вакиллари, олим ва экспертлар ҳам қатнашмоқда. Уларнинг 
мазкур тадбирга оид фикр-мулоҳазалари билан қизиқдик.

ЎЗБЕКИСТОН — ДЕМОКРАТИК БОШҚАРУВ 
ЙЎЛИДАН ДАДИЛ ИЛГАРИЛАЁТГАН 

МАМЛАКАТ
Бобур БЕКМУРОДОВ,
“Юксалиш” ҳаракати раиси:

— Президентимиз мазкур халқаро 
анжумандаги нутқида қайд этганидек, 
халқаро аҳамиятга эга бундай нуфузли 
тадбирнинг айнан юртимизда ўтказила-
ётгани ўзига хос рамзий маънога эга. Бу 
Ўзбекис тоннинг демократик бошқарув 
йўлидан ишонч билан илгарилаётгани, 
халқчил парламент тизими ва фуқаролик 
жамиятининг изчил тараққий этиб бора-
ётганидан далолат беради. Шу билан бир-
га, бу тадбир мамлакатимизда кечаётган 
демократик ислоҳотлар жаҳон ҳамжамия-
ти томонидан тан олинаётганининг яққол 
тасдиғидир.

Дарҳақиқат, юртимизда эркин фуқаро-
лик жамиятини шакллантириш, демокра-
тик давлат барпо этиш йўлида муҳим ис-
лоҳотлар амалга оширилмоқда. Натижада 
турли  соҳаларда катта ўзгаришлар рўй 

ХОТИН-ҚИЗЛАР ҲУҚУҚИ — ИЖТИМОИЙ РИВОЖЛАНИШНИНГ АСОСИЙ ШАРТИ

* * *
Ўз сафида 190 га яқин мамлакат парламентини бирлаштирган Парламентлараро Иттифоқ-

нинг 150-юбилей Ассамблеяси илк марта Марказий Осиё минтақаси — Тошкент шаҳрида бў-
либ ўтаётгани мамлакатимиздаги кенг кўламли демократик ислоҳотларга билдирилган юксак 
ишонч, муносиб баҳо ҳисобланади. Шу билан бирга, парламентаризм ва вакиллик ҳокимия-
тини ривожлантириш борасида эришилаётган салмоқли натижалар эътирофи ҳамдир.

“Янги Ўзбекистон” мухбири 
Баҳор ХИДИРОВА ёзиб олди.

бермоқда. Масалан, биргина транспорт 
соҳасини олайлик. 2017 йилда бу йўна-
лишда битта резидент авиакомпания бор 
эди, бугун уларнинг сони 16 та. Автомо-
биль йўллари қуриш ва реконструкция қи-
лиш ҳажми 2017 йилда 6 минг километр 
бўлган бўлса, бугун 21,3 минг километрни 
ташкил қилмоқда.

Республика ҳудудидан ўтган транзит 
юк ташиш ҳажми 2017 йилдагига нисба-
тан 1,6 баробар ошиб, 2024 йилда 13,7 
миллион тоннага етди. Логистика самара-
дорлиги индекси халқаро рейтингида Ўз-
бекистон 2023 йили 139 та давлат ораси-
да 88-ўринни эгаллади. 2016 йилда ушбу 
рейтингда мамлакатимиз 118-ўринда қайд 
этилганди.

Юртимиздаги очиқлик, кучли инвес-
тиция сиёсати натижасида иқтисодиёти-
миз ҳам барқарор ўсмоқда. Хусусан, 2024 
йилда ялпи ички маҳсулот ҳажми 6,5 фоиз 
ошиб, 115 миллиард долларга етди. Хори-
жий инвестиция 1,6 баробар ўсиб, қарийб 
35 миллиард долларни ташкил қилди. Ўт-
ган йилнинг ўзида қиймати 10 миллиард 
долларлик 240 дан ортиқ йирик ва ўрта 
лойиҳа ишга тушди.

Кейинги етти йилда киритилган 120 
миллиард доллар инвестиция ҳисобига 
6 мингдан ортиқ корхона ишга тушган. 
Жами инвестициялар ҳажми 200 мил-
лиард долларга яқин. Энг муҳим кўрсат-
кич — ЯИМдаги инвестициялар ҳажми 
30 фоизни ташкил қилмоқда. Табиийки, 
ушбу натижалар халқимиз фаровонли-
гини оширишга замин яратмоқда. Бу 
ўзгариш лар бардавом бўлиши нафақат 
минтақамиз, балки бутун дунёда барқа-
рорликка замин бўлажак.

ЁШЛАРГА ДОИР МУҲИМ 
ТАШАББУСЛАР ИЛГАРИ СУРИЛДИ

Сайёра 
АБДИКАРИМОВА,
Олий Мажлис 
Сенати қўмита раиси 
ўринбосари:

— Олий Мажлис 
фаолиятининг муҳим 
йўналишларидан бири 
ҳисобланган парла-
ментлараро ҳамкор-
лик алоқалари янги 
таҳрирдаги Конститу-
ция ҳамда  “Ўзбекистон 
— 2030” стратегияси 
доирасида амалга оши-
рилаётган кенг қамровли 
ислоҳотларга ҳамоҳанг 
равишда сифат жиҳатидан янги босқичга 
кўтарилмоқда. Олий Мажлиснинг халқаро 
алоқалар географияси тобора кенгаймоқда. 
Жаҳон миқёсида Ўзбекистон миллий ман-
фаатларини ифода этиш, хорижий давлатлар 
парламентлари ва халқаро парламентлараро 
ташкилотлар билан ҳамкорлик ривожланиб 
бормоқда. Халқаро майдонда мамлакати-
мизнинг ташаббусларини илгари суриш бо-
расида улкан ютуқларга эришилмоқда.

Юртимиз тарихда биринчи марта БМТ-
нинг Инсон ҳуқуқлари бўйича кенгашига аъзо 

этиб сайланди. Ўзбекистон 
БМТ олий минбаридан илгари 
сурган глобал ва минтақавий 
ташаббуслар дунё ҳамжамия-
ти томонидан катта қизиқиш 
билан қабул қилинмоқда. Пар-
ламентлараро Иттифоқнинг 
150-Ассамблеяси мамлакати-
мизда ўтказилиши бунинг яна 
бир исботидир.

Тадбирда давлатимиз 
раҳбари  парламентлараро 
ҳам корликнинг устувор йўна-
лишларини ҳам кўрсатиб 
ўтди.  Жумладан, жаҳонда 
юз бераётган бугунги гло-
бал ўзгаришлар Парламент-
лараро Иттифоқ ва миллий 

парламентларимиз олдига янгидан янги 
вазифалар қўяётгани қайд этилди. Бу бора-
да ёшларнинг парламент фаолияти билан 
бир қаторда жамият ҳаётининг барча жаб-
ҳаларида тўлақонли иштирок этиши учун 
уларнинг ҳуқуқ ва имкониятларини кенгай-
тириш ўта долзарб масала сифатида илгари 
сурилиб, Парламентлараро Иттифоқ тизими 
дои расида Ёшлар парламентлари глобал 
платформасини ташкил этиш ва унинг таъ-
сис форумини Ўзбекистонда ўтказиш 
таклиф қилинди.

 хотин-қизлар ҳуқуқлари ва гендер тенглик 
бўйича муҳим  ислоҳотларни амалга ошир-
ган 5 та давлат қаторига киритилди.

Албатта, бундай муҳим натижаларга 
осонликча эришилаётгани йўқ. Бу охирги 
йилларда инсон манфаатини кўзлаб амал-
га оширилаётган қатъий ва изчил ислоҳот-
ларнинг ўзига хос маҳсулидир. Жумладан, 

сўнгги беш йилда 1 миллион хотин-қиз янги 
ташкил этилган ва бўш иш ўринларига ишга 
жойлаштирилди. Ишсиз аҳоли, шу жум-
ладан, хотин-қизларни замонавий касб ва 
тадбиркорлик кўникмаларига ўқитишнинг 
янгича тизими йўлга қўйилди.

Умуман олганда, айни йўналишдаги 
ислоҳотлар натижасида иш билан банд хо-
тин-қизлар сони 2021 йилдагига нисбатан 
5,5 миллиондан 6,1 миллионга ошган бўлса, 
ишсизлик даражаси 13,3 фоиздан 7,4 фоизга 
камайди.

Жорий йилда ҳам хотин-қизлар бандлиги 
ва даромадларини ошириш борасида улкан 
марраларни кўзлаганмиз. Хусусан, 2025 йил-
да 2 миллион хотин-қизни  даромадли меҳнат 

билан таъминлаш,  бунда 1,3 миллион нафа-
рини тадбиркорликка йўналтириш бўйича 
тижорат банклари кесимида алоҳида ман-
зилли дастур ишлаб чиқилиб, тасдиқланди.

Шу билан бирга, жорий йилда 250 минг 
хотин-қизни меҳнат бозорида талаб юқори 
касб-ҳунар, тадбиркорлик кўникмалари ва 
хорижий тилларга ўқитишни ўз олдимизга 
мақсад қилиб олдик. 

Давлатимиз томонидан кўрсатилаётган 
ана шундай эътибор ва ҳар томонлама қўл-
лаб-қувватлаш туфайли бугун Ўзбекистонда 
аёлларнинг барча соҳалардаги иштироки 
кенгаймоқда. Жумладан, тадбиркор аёллар 
сафи кенгайиб, улар тўлақонли, рақобатбар-
дош ҳамкорга айланмоқда.

сўз – халқаро анжуман 
иштирокчиларига

 бериши жаҳондаги беқарорлик ва ноаниқлик 
шароитида айниқса долзарб. Ўзбекистон-
нинг халқаро ҳамкорликнинг фаол иштирок-
чиси, кўп томонлама ёндашувлар тарафдори 
сифатидаги ҳаракатлари юксак эътирофга 
сазовор.

Ўзбекистоннинг парламентаризмни ри-
вожлантириш, аёллар ҳуқуқларини кен-
гайтириш ва ёшларни сиёсатга жалб этиш 
борасидаги ютуқлари менда катта қизиқиш 
уйғотди. 2023 йилда янгиланган таҳрирда-
ги Ўзбекистон  Конституциясининг қабул 
қилиниши ва парламент ваколатларининг 
кенгайтирилиши мамлакатнинг демократик 
ислоҳотлар ва вакиллик ҳокимиятини мус-
таҳкамлашга интилишидан далолат беради. 
Парламентда хотин-қизлар улуши юқори-
лиги ва ёшлар парламентларининг ташкил 
этилиши гендер тенглиги ва ёшларни сиёсий 
жараёнга жалб этиш борасида эришилган 
ютуқларни яққол ифодалайди.

Ўзбекистон етакчисининг камбағалликни 
қисқартириш бўйича халқаро конференция 
ўтказиш тўғрисидаги таклифи барқарор ри-
вожланишга эришиш шароитида муҳим ама-
лий аҳамиятга эга.

Мамлакатларимиз бу борада фаол таж-
риба алмашмоқда. Ўзбекистон эришаётган 
муваффақиятлардан чин дилдан мамнунмиз. 
Биз яқиндан ҳамкорлик қилишга тайёрмиз.

Президентимиз таъкидлаганидек, 
 “Ўзбекистон — 2030” стратегиясида пар-
ламент институтини ривожлантириш 
муҳим вазифа сифатида белгиланган. 
Кейинги йилларда қонун чиқарувчи ҳо-
кимиятнинг жамият ва давлат ҳаётидаги 
ўрнини оширишга қаратилган 20 дан зиёд 
қонунлар қабул қилинди.

Олий Мажлис Қонунчилик палатаси-
нинг мутлақ ваколатлари 5 тадан 12 тага, 
Сенат ваколатлари эса 14 тадан 18 тага 
етказилди. Президентнинг қатор ваколат-
лари қонун чиқарувчи ҳокимиятга ўтка-
зилди.

Миллий парламентимизда хотин-қиз-
ларнинг улуши бугунги кунда 38 фоизга 
етди. 2021 йилда Олий Мажлис палатала-
ри қошида илк бор ёшлар парламентлари 
фаолияти йўлга қўйилди.

Ўзбекистон парламент йўналишида 
глобал аҳамиятга молик бўлган қатор 
халқаро ташаббусларни илгари суриб 
келмоқда. БМТ Бош Ассамблеясининг 
“Барқарор ривожланиш мақсадларига эри-
шишни жадаллаштиришда парламентлар-
нинг ролини кучайтириш тўғрисида”ги 
резолюцияси қабул қилинди.

Ўзбекистон вакиллари Осиё Парла-
ментлари Ассамблеяси, Марказий Осиё 

парламентлари форуми, Европада хавф-
сизлик ва ҳамкорлик ташкилотининг Пар-
ламент Ассамблеяси, Мустақил Давлатлар 
Ҳамдўстлиги Парламентлар Ассамблеяси 
ва бошқа платформаларда фаол иштирок 
этмоқда.

Давлатимиз раҳбари парламентлараро 
ҳамкорликнинг устувор йўналишларини 
кўрсатиб ўтди.

Жаҳоннинг турли минтақаларидаги 
низолар глобал ва минтақавий тинчлик 
ҳамда хавфсизликка жиддий таҳдид со-
лаётгани таъкидланди. Ўзбекистон ҳар 
қандай зиддият ва қарама-қаршиликларни 
фақат дипломатия ва тинч музокаралар 
йўли билан ҳал этишнинг қатъий тарафдо-
ри экани қайд этилди.

Бундай масалаларда халқаро ҳуқуқнинг 
умумэътироф этилган меъёрлари, Бирлаш-
ган Миллатлар Ташкилотининг Низоми 
ва резолюциялари асосида ечим топиш 
муҳим.

Шу маънода, Ўзбекистон Бирлашган 
Миллатлар Ташкилотини универсал ва 
муқобили йўқ ягона глобал тузилма сифа-
тида эътироф этади.

Ўзбекистон етакчиси иқлим ўзгариш-
лари доимо диққат марказида бўлиши 
кераклигини таъкидлади. Париж битими 
доирасида ва углерод нейтраллигига эри-
шиш борасида олинган  мажбуриятлар 

тўлиқ бажарилиши муҳимлиги қайд 
этилди.

Хотин-қизлар ҳуқуқларини қатъий қа-
рор топтириш ижтимоий тараққиётнинг 
асосий шартларидан биридир. Дунё миқё-
сида аёл депутатларнинг улуши 1995 йил-
даги 11,3 фоиздан жорий йилга келиб 27,2 
фоизга кўтарилган.

Сўнгги йилларда юртимизда БМТ инс-
титутлари ва Парламентлараро Иттифоқ 
билан ҳамкорликда Осиё хотин-қизлар 
форуми ва Жаҳон парламентлари аёл раҳ-
барлари саммити самарали ўтказилди.

Ўзбекистон ташаббуси билан илга-
ри сурилаётган БМТ Бош Ассамблеяси-
нинг “Осиё хотин-қизларининг ижти-
моий-иқтисодий, сиёсий-ҳуқуқий ва 
маданий-гуманитар фаоллигини ошириш 
тўғрисида”ги резолюцияси қўллаб-қувват-
ланишига умид билдирилди.

Ёшларнинг парламент фаолияти би-
лан бир қаторда жамият ҳаётининг барча 
жабҳаларида тўлақонли иштирок этиши 
учун уларнинг ҳуқуқ ва имкониятларини 
кенгайтириш ўта долзарб масаладир. Шу 
боис, миллий парламентлар ҳамда Итти-
фоқ фаолиятига ёшларни фаол жалб этиш 
зарурлиги таъкидланди.

Парламентлараро Иттифоқ тизими дои-
расида Ёшлар парламентлари глобал плат-
формасини ташкил этиш ва унинг таъсис 

форумини Ўзбекистонда ўтказиш таклиф 
қилинди.

Ҳар бир инсоннинг ижтимоий ҳимояга 
бўлган ҳуқуқларини таъминлаш, халқаро 
стандарт ва меъёрлар асосида сифатли 
хизматлар кўрсатиш ҳам устувор масала 
экани қайд этилди.

Ўзбекистон Президенти анжуман иш-
тирокчиларини шу йил сентябрь ойида 
юртимизда бўлиб ўтадиган камбағаллик-
ни қисқартиришга бағишланган халқаро 
конференция ишида фаол иштирок этиш 
учун таклиф қилди.

Давлатимиз раҳбари сунъий интеллект 
соҳасида тизимли ҳамкорликни кучайти-
ришни бугунги замоннинг ўзи талаб этаёт-
ганини таъкидлади. Сунъий интеллектдан 
фойдаланиш этикаси бўйича намунавий 
қонун ишлаб чиқилса, ушбу инновацион 
ҳуқуқий асос мазкур соҳани самарали тар-
тибга солишда барча давлатлар учун ўзига 
хос намуна бўлади.

Билдирилган барча таклиф ва ташаб-
буслар Парламентлараро Иттифоқнинг 
Стратегияси мақсадларига тўла мос экани 
қайд этилди. 

Сўзининг якунида Ўзбекистон Пре-
зиденти юбилей Ассамблея ишига ҳамда 
иштирокчиларига катта ютуқ ва муваф-
фақиятлар тилади.

ЎзА

КЕНГ КªЛАМЛИ ДЕМОКРАТИК ИСЛО²ОТЛАР, ПАРЛАМЕНТАРИЗМ 
ВА ВАКИЛЛИК ²ОКИМИЯТИНИ РИВОЖЛАНТИРИШ БОРАСИДА

 ЭРИШИЛАЁТГАН КАТТА НАТИЖАЛАР ЭЪТИРОФИ



МАРКАЗИЙ  ОСИЁ – ЕВРОПА  ИТТИФО¯И:
МИНТА¯АЛАРАРО  СТРАТЕГИК  ²АМКОРЛИК  ЙўЛИдА

Саммитнинг юқори мартабали меҳмонлари шу куни 
Марказий Осиё дуч келаётган замонавий экологик таҳдидларга 
бағишланган Самарқанд иқлим форуми ялпи сессиясида ҳам 
иштирок этди. Европа Иттифоқи ва Марказий Осиё давлатлари 
етакчилари, БМТ номидан қатнашган ишончли ҳамкорларимиз, 
халқаро молия институтлари, глобал ва миллий экологик 
ташкилотлар вакилларининг ушбу тадбирдаги иштироки 
барқарор ривожланишнинг энг долзарб масалалари бўйича 
самарали ечимлар излашда биргаликда саъй-ҳаракатлар олиб 
боришга содиқликнинг ҳаётий намунаси бўлди.

Муносабат

Янги Ўзбекистондан 
Янги Марказий Осиё сари
Президентимиз ушбу саммит олдидан 

“Euronews”га берган интервьюсида таъкид-
лаганидек, “Марказий Осиё — Европа 
Иттифоқи” формати — ноёб ҳамкорлик 
платформаси бўлиб, ўлчам ва институ-
ционал қамров жиҳатидан унга ўхшаши 
мавжуд эмас”. Ушбу формат 27 давлатни, 
жумладан, “Катта еттилик”ка аъзо учта мам-
лакат — Германия, Франция ва Италияни 
бирлаштирган Европа Иттифоқи Марказий 
Осиё билан минтақалараро даражада ти-
зимли ҳамкорликни йўлга қўйган энг йирик 
интег рациявий тузилма ҳисобланади.

Европа Иттифоқи билан ҳамкорлик иқти-
содиёт ва инвестициядан тортиб, барқарор 
ривожланиш, хавфсизлик ва рақамли транс-
формациягача бўлган соҳаларнинг кенг маж-
муасини қамраб олади. Янада эътиборлиси, 
мазкур формат узоқ муддатли стратегик 
устувор йўналишларга асосланган.

Бу ҳақда сўз борганда, аввало, давлатимиз 
раҳбари интервью берган — “Euronews” 
ҳақида мухтасар тўхталиш лозим деб ўйлай-
миз. Европанинг кеча-кундуз узлуксиз ахбо-
рот узатадиган ушбу машҳур телеканалига 
1993 йил январда асос солинган.

Бугун “Euronews” дунёда юз бераётган 
муҳим воқеалар ҳақида 13 тилда тезкор ха-
барлар, видеолавҳалар ва аудиошарҳлар тақ-
дим этиб келмоқда. Унинг ахборот тарқатиш 
доираси Европа, Африка, Осиё, Австралия, 
Шимолий ва Жанубий Америка, шунингдек, 
Яқин Шарқ минтақаларидаги 150 мамла-
катни қамраб олган.

Энди “Марказий Осиё — Европа Итти-
фоқи” биринчи саммити мавзусига қайтсак, 
Самарқандда бўлиб ўтган мазкур саммит 
Марказий Осиё ва Европа Иттифоқи 
минтақалари ҳамкорлик муносабатлари 
ривожининг бурилиш нуқтаси бўлди, дея 
эътироф этилаётгани бежиз эмас. Бу юксак 

баҳонинг моҳиятини, фикримизча, қуйидаги 
иккита муҳим омил билан изоҳлаш мумкин.

Биринчи омил. Европа Иттифоқи ва 
Марказий Осиё минтақалари ўртасидаги 
алоқалар чуқур тарихий илдизларга эга. 
Соҳибқирон Амир Темур ҳазратлари билан 
Европа қироллари ўртасидаги неча юз йил-
лик тарихга эга қимматли дипломатик ёзиш-
малар шундан далолат беради. Аждодлари-
миз ўша олис асрлардаёқ минтақаларимиз 
ўртасида кенг кўламли ҳамкорлик муноса-
батларини шакллантиришга интилган.

Шу жиҳатдан “Марказий Осиё — Евро-
па Иттифоқи” биринчи саммити халқла-
римиз ва давлатларимизнинг ана шу 
тарихий орзу-истаклари том маънода 
рўёбга чиқаётганининг ўзига хос ифодаси 
бўлди. Бу ўринда саммит айнан Самарқанд-
да — Амир Темур салтанатининг юраги бўл-
ган фусункор шаҳри азимда ўтказилганида 
ҳам ёрқин рамзий маъно мужассам. 

Зеро, ушбу мангу навқирон ва қадимий 
шаҳримиз азалдан “Ер юзининг сайқали”, 
“Мусулмон дунёсининг гавҳари”, “Шарқ-
нинг жаннати” каби турфа номлар билан 
улуғлаб келинади. Қолаверса, яқин тарихда 
АҚШнинг собиқ давлат котиби азим шаҳри-
мизни “Самарқанд — жаҳон пойтахти”, 
дея таърифлагани бежиз эмас.

Ўзбекистон Президенти таъбири билан 
айтганда, “Самарқанддан туриб қарал-
ганда, дунё тарқоқ эмас, балки яхлит ва 
бўлинмас бўлиб кўринади. “Самарқанд 
руҳи” деган ноёб феноменнинг мазму-
ни ҳам асли шунда мужассам бўлиб, у 
 халқаро  ҳамкорликнинг принципиал 

Жорий йил 4 апрель куни Самарқанд шаҳрида Президент Шавкат Мирзиёев раислигида “Марказий 
Осиё — Европа Иттифоқи” биринчи саммити бўлиб ўтди. Тадбирда Европа кенгаши Президенти Антониу 
Кошта, Европа комиссияси Президенти Урсула фон дер Ляйен, Қозоғистон Республикаси Президенти 
Қосим-Жомарт Тоқаев, Қирғиз Республикаси Президенти Садир Жапаров, Тожикистон Республикаси 
Президенти Эмомали Раҳмон, Туркманистон Президенти Сердар Бердимуҳамедов, шунингдек, Европа 
тикланиш ва тараққиёт банки ҳамда Европа инвестиция банки раҳбарлари иштирок этди. 

жиҳатдан янги форматини шаклланти-
риш учун асос бўлиб хизмат қилмоқда”.

Иккинчи омил. Марказий Осиё ва 
 Европа Иттифоқи ўртасидаги муносабат-
лар икки томонлама ҳамкорликдан — мин-
тақавий стратегик ҳамкорликка томон кен-
гаймоқда. Гап шундаки, айни вақтга қадар 
минтақаларимиз ва шу минтақалардаги 
давлатлар ўртасида икки томонлама алоқа-
лар ривожлантириб келинаётган эди. Мана 
энди Марказий Осиё билан Европа Итти-
фоқи ўртасида ҳамкорлик робитаси, кўприги 
тикланди.

Бу улкан тарихий воқеа аслида ҳам Мар-
казий Осиё минтақаси халқаро муносабат-
ларнинг мустақил субъекти мақомида ўзини 
намоён этишга дадил киришганини исбот-
лайди. Бинобарин, ХХI асрнинг учинчи ўн 

йиллигида Марказий Осиё халқаро ҳаёт-
нинг мустақил субъекти сифатида қайта 
тикланиши ўзида муҳим жараёнларни 
ҳам ифодаловчи, ҳам акс эттирувчи олам-
шумул воқеадир.

Янада муҳими, ушбу нуфузли саммит 
Ўзбекистон Президенти минтақамизнинг 
бугунги мавқеига берган таъриф нечоғлиқ 
асосли эканини яна бир бор амалда тас-
диқлади. Яъни Марказий Осиё энди та-
рихнинг четида эмас, балки ўз стратегик 

кун тартибини шакллантираётган, жадал 
 ривожланаётган минтақага айланмоқда. 
Сиёсий ирода,  юқори даражадаги ўзаро 
ишонч ва қўшма иқтисодий ташаббуслар 
минтақада барқарор ривожланиш учун янги 
имкониятлар яратди.

Бу ҳақда БМТ Бош котиби билдирган 
фикрлар ҳам таҳсинга лойиқ. Антониу Гу-
терришнинг фикрича, бир пайтлар Марка-
зий Осиёда тарқоқлик кенг илдиз отган эди. 
Бугун эса минтақада янгича муҳит яратилди. 
Бу, албатта, дўстлик, ҳурмат ва масалаларни 
ҳамжиҳатликда кўриб чиқиш, мавжуд қи-
йинчиликларни биргаликда енгиб ўтишга 
асосланган муҳит бўлди.

БМТ Бош котиби эътироф этгани-
дек, “Шу ўринда Президент Шавкат 
 Мирзиёевни фаолияти давомида мин-
тақадаги кўприк ўрнатувчи ташаббус-
кор, тинчлик элчиси, десам, муболаға 
бўлмайди. Айни вақтда адолатга асос-
ланган фаровонликни ташкил қилиш 
ва уни ўрнатиш бўйича жуда фаол иш 
олиб бормоқда. Бу Бирлашган Миллат-
лар Ташкилотининг Барқарор ривожла-
ниш мақсадларига тўла уйғун”.

Саммит арафасида Президентимиз ушбу 
нуфузли анжуманнинг юқори мартабали 
меҳмонлари билан юзма-юз суҳбатлашди. 
Хусусан, Европа кенгаши Президенти Ан-
тониу Кошта ва Европа комиссияси Пре-
зиденти Урсула фон дер Ляйен давлати-
миз раҳбари билан учрашув чоғида янги 
Ўзбекистонни барпо этиш бўйича амал-
га оширилаётган иқтисодий ислоҳотлар 
дастури, шунингдек, Марказий Осиёда 
яхши қўшничилик, ишонч ва шериклик-
ни мустаҳкамлаш борасидаги сиёсатни 
юксак баҳолади ва қатъий қўллаб-қувват-
лашини билдирди.

Марказий Осиё — 
Европа Иттифоқи: 

икки томонлама 
ҳамкорликдан минтақавий 

ҳамкорликка

Минтақа марказида жойлашган мамла-
катимиз Марказий Осиёнинг барча давлат-
лари билан умумий чегарага эга. Ҳозирги 
Ўзбекистон ҳудудининг асосий қисми Амир 
Темур салтанати тасарруфида бўлган. Ўрта 
асрлардаги Мовароуннаҳр сарҳадлари билан 
бугунги Марказий Осиё минтақаси қамрай-
диган чегаралар деярли бир хил.

Соҳибқирон салтанати куч-қудратга 
тўлган даврларда Ўрта ер денгизи ва Қора 
денгиздан — Қашқаргача, Кавказ ва Волга-
бўйи даштларидан — Ҳиндистоннинг ши-
молий ҳудудларигача бўлган кенг маконни 
 қамраган. Амир Темур салтанати, темурий-
лар давлати таназзулга юз тутганидан, то 
Марказий Осиёда мустақил давлатчилик-
нинг қайта шаклланиш даври бошланишига 
қадар бўлган оралиқ давр қарийб 400 йилни 
ташкил этади.

Янада содда қилиб айтганда, улуғ 
Соҳибқирон ўз салтанати билан Осиё ва 
Европа ўртасида ягона геосиёсий макон 
яратишга мушарраф бўлган. Мовароун-
наҳрнинг олий ҳукмдоридан ворисларига 
давлатни қатъий тартиб-қоида ва тузуклар 

асосида жипслаштириш, салтанат атрофи-
даги улкан геостратегик маконда мустаҳкам 
интизом ва манфаатдорлик негизида ички 
сиёсий беқарорликларнинг олдини олиш бо-
расида беқиёс бой назарий-амалий тажриба 
мерос бўлиб қолди.

Бугунги янги геосиёсий шароитда Мар-
казий Осиё Буюк ипак йўли даврида эгал-
лаган ўрнини — Шарқ ва Ғарб, Шимол ва 
Жанубни боғловчи кўприк ролини, турли 
иқтисодий манфаатлар чорраҳаси мақомини 
яна ўзига қайтармоқда. Шундай экан, Ўз-
бекистон Президенти бугун Амир Темур 
орзуларини том маънода рўёбга чиқара-
ётгани ҳақ гап.

Бинобарин, ХХ асрнинг охирги ўн йил-
лигида ўз мустақиллигини эълон қилган 
Ўзбекистонда изчил жорий этилаётган 
ички ва ташқи сиёсат мазмун-моҳияти-
да минтақамиз, халқимиз ва миллатимиз 
тарихини билиш ҳамда чуқур англаш ма-
саласи жорий демократик ислоҳотлар, ян-
гиланиш ва ривожланиш стратегиясининг 
муҳим тамойили ҳамда интеллектуал ме-
ханизми сифатида ўз тажассумини топган. 
Халқимизнинг  “Оға- ини иноқ бўлса, ҳар 

қандай иш юришади” деган доно нақли 
нечоғлиқ ҳаётий эканини ке йинги даврда 
улкан минтақамизда рўй берган “жараён-
ларни қайта ишга тушириш” механизми 
барча учун бирдек манфаатли бўлганини 
яққол кўрсатиб берди.

Айниқса, дунёдаги ҳеч бир мамлакат-
да сўнгги йилларда Президент Шавкат 
 Мирзиёев ташаббуслари асосида янги 
 Ўзбекистонда изчил ва кенг кўламда тат-
биқ этилаётгани каби ғоят қамровдор ис-
лоҳотлар амалга оширилмаган. Ўзбекис-
тон лидерининг яхши қўшничилик сиёсати, 
таъбир жоиз бўлса, минтақавий сиёсатга 
доир оқилона доктринаси туфайли Марка-
зий Осиё давлатлари илк бор бугун долзарб 
бўлган минтақавий масалаларни очиқ ва са-
мимий муҳокама қила бошлади.

Жумладан, биринчи навбатда, мин-
тақамизда давлатлараро мулоқот тиклан-
ди. Сув, чегара муаммоларига умумий 
қарашлар асосида ижобий ечим топилди. 
АҚШлик эксперт Женнифер Брик Мур-
тазашвили қайд этганидек, “Марказий 
Осиёни борича кўриш вақти келди. Бу 
энди постсовет ҳудуди эмас. У — Евро-
осиё”. Аслида, минтақамиздаги мушта-
раклик сиёсати туфайли халқаро  луғатда 
“Марказий Осиё руҳи” деган ибора пай-
до бўлгани бундай эътирофлар нақадар 
асосли эканини тасдиқлаб турибди.

Бу ўринда, аввало, Марказий Осиёда 
конструктив, яхши қўшничиликка асос-
ланган ва ўзаро манфаатли муносабатлар-
ни босқичма-босқич барпо этиш ҳақида 
сўз бормоқда. Худди шу ёндашув туфайли 
сўнгги йилларда Марказий Осиё тубдан 
ўзгаргани, янги қиёфа касб этгани — ўзаро 
ишонч ва ҳар томонлама ҳамкорлик майдо-
нига айлангани бугун ҳеч кимга сир эмас. 

Президентимиз сўзлари билан айт-
ганда, “Минтақа мамлакатлари ўр-
тасида ишонч ва яхши қўшничилик 
мустаҳкамланмоқда, кенг кўламли ҳам-
корлик ва кооперация алоқалари кен-
гаймоқда. Бундан етти-саккиз йил ав-
вал бунинг учун ҳатто шароит ҳам йўқ 
эди. Баъзи мамлакатлар ўртасидаги че-
гаралар ёпиқ эди. На савдо, на транзит, 

на бизнес, ҳеч қандай гуманитар алма-
шувлар йўқ эди. Муносабатлар шунчаки 
 музлатиб қўйилганди. Ўшанда ҳеч ким 
яқин келажакда биз Европа етакчила-
ри билан музокараларда минтақамиз-
ни биргаликда намоён этишимизни та-
саввур ҳам қила олмас эди”.

Бунга қадар минтақамиз мамлакатлари 
“Марказий Осиё +” форматлари доирасида 
давлатлар ва иккита минтақавий ташкилот 
билан фаол ҳамкорлик қилиб келаётганини 
таъкидлаш лозим. Натижада охирги етти 
йилда Марказий Осиё мамлакатларининг 
 Европа Иттифоқи билан савдо айланмаси 
тўрт баробар ошиб, 54 миллиард еврони 
ташкил этди.

Ўз навбатида, Самарқанд саммитида 
 Европа Иттифоқи билан Марказий Осиё 
мамлакатлари ўртасида стратегик шериклик-
нинг йўлга қўйилиши минтақалараро ҳам-
корлик ва ўзаро боғлиқлик ривожида янги 
йўналишларни очмоқда. 

Энди янги Ўзбекистондан — янги 
Марказий Осиё сари деган тенденция 
амалда намоён бўлмоқда. Яъни Марказий 
Осиё ва Европа Иттифоқи давлатлари 

ўртасидаги 30 йиллик икки томонлама 
муносабатларнинг мантиқий натижалари 
энди минтақалараро стратегик ҳамкор-
лик мақомини олмоқда. Бу мақом жаҳон 
сиёсатидаги мутлақо янги дипломатик 
форматдир.

Марказий Осиё — 
Европа Иттифоқи: 

кенг кўламли алоқалар 
истиқболлари

Марказий Осиё — Ўзбекистон 
ташқи сиёсатининг устувор йўнали-
ши. Шу нуқтаи назардан, Президентимиз 
“Euronews”га берган интервьюсида Марка-
зий Осиё бешлигида Ўзбекистон раислиги 
даврида учта устувор йўналиш:

— минтақавий хавфсизликни мустаҳкам-
лаш;

— иқтисодий интеграцияни чуқурлашти-
риш;

— экологик барқарорликни таъминлашга 
алоҳида эътибор қаратилишини таъкидлага-
ни жуда муҳим.

Давлатимиз раҳбари қайд этганидек, 
“Олдимизда минтақамизни нафақат 
барқарор, балки фаровон қилиш учун та-
рихий имконият турибди. Ишонч билан 
айта оламанки, биз бу салоҳиятни бирга-
ликда рўёбга чиқаришга қодирмиз”.

Ўзбекистон Президенти “Марказий  
Осиё — Европа Иттифоқи” биринчи самми-
тидаги нутқида бу борадаги фикрларини из-
чил ривожлантирган ҳолда ўрта ва узоқ муд-
датли истиқболдаги ҳамкорликнинг қуйидаги 
устувор йўналишларини кўрсатиб ўтди.

Биринчи устувор йўналиш — сиёсий 
мулоқотларни мустаҳкамлаш йўлидаги 
саъй- ҳаракатлар ва инвестициялар, кўп то-
монлама ҳамкорликнинг ҳуқуқий ва инсти-
туционал асослари.

Иккинчи устувор йўналиш — иқтисо-
диёт ва технологик модернизацияга инвес-
тиция киритиш ўзаро ҳамкорлигимизнинг 
устувор мезони бўлиши лозим.

Учинчи устувор йўналиш — саммит 
давомида стратегик минерал ресурслар соҳа-
сида ҳамкорлик ва инвестицияларни чуқур-
лаштириш бўйича қарор қабул қилинади.

Тўртинчи устувор йўналиш — “яшил” 
энергетика ва экологик барқарорликка 
йўналтирилган инвестициялар стратегик 
аҳамиятга эга бўлиб бормоқда.

Бешинчи устувор йўналиш — инсон 
капиталига инвестициялар таълим ва мада-
ний-гуманитар соҳалардаги алмашувларни 
кенгайтириш имконини беради.

Бундан ташқари, “Марказий Осиё — 
Европа Иттифоқи” форматидаги биринчи 
олий даражадаги расмий учрашув якунлан-
гач, етакчилар биргаликда Орол маданият 
саммити экспозициясига ташриф буюрди. 
Кўргазмада Орол экотизимини тиклаш, ҳу-
дуднинг маданий меросини асраб-авайлаш 
ва барқарор ривожланишига кўмаклашиш-
га қаратилган ноёб ташаббуслар намойиш 
этилди.

Саммитнинг юқори мартабали меҳ-
монлари шу куни Марказий Осиё дуч ке-
лаётган замонавий экологик таҳдидларга 
бағишланган Самарқанд иқлим форуми 
ялпи сессиясида ҳам иштирок этди. Евро-
па Иттифоқи ва Марказий Осиё давлатла-
ри етакчилари, БМТ номидан қатнашган 
ишончли ҳамкорларимиз, халқаро молия 
институтлари, глобал ва миллий экологик 
ташкилотлар вакилларининг ушбу тадбир-
даги иштироки барқарор ривож ланишнинг 
энг долзарб масалалари бўйича самара-
ли ечимлар излашда биргаликда саъй- 
ҳаракатлар олиб боришга содиқликнинг 
ҳаё тий намунаси бўлди.

Давлатимиз раҳбари Самарқанд халқаро 
иқлим форумида бу муҳим омилга алоҳида 
эътибор қаратиб, нутқини мана бу сўзлар 
билан якунлади: “Бугунги кунда бизнинг 
вазифамиз — келажак авлодлар барқа-
рор, хавфсиз ва фаровон дунёда яшаши 
учун барча чора-тадбирларни кўриш-
дан иборат. Бунинг учун мулоқотларни 
мустаҳкамлаш, умумий эзгу мақсадлар 
йўлида бирлашган барча давлатларнинг 
саъй-ҳаракатларини уйғунлаштириш за-
рур”.

Хулоса қилиб айтганда, “Марказий 
Осиё — Европа Иттифоқи” биринчи сам-
митининг асосий ютуғи, шубҳасиз, тадбир 
якунида икки минтақа ўртасида стратегик 
шериклик муносабатларини ўрнатишни 
назарда тутувчи қўшма декларация қабул 
қилинганидир. 

Қўшма декларацияда, жумладан, тинч-
лик, хавфсизлик ва демократия, тараққи-
ёт ва фаровонлик, экологик барқарорлик, 
“яшил” иқтисодий ривожланиш ва иқлим 
ўзгаришига қарши курашиш, озиқ-овқат 
ва энергия хавфсизлигини таъминлаш 
йўлида минтақалараро ҳамкорликни ри-
вожлантириш масалалари кўзда тутил-
ган. Марказий Осиё минтақасидаги ҳар 
қайси мамлакат ўзаро ҳамкорликнинг 
муайян соҳаларида шу вақтгача эриш-
ган натижалар ва келгусидаги режалари 
алоҳида қайд этилган.

Европа Иттифоқи ва Марказий Осиё 
етакчилари томонидан қонун устуворлиги, 
инсон ҳуқуқлари ва асосий эркинликла-
рини рағбатлантириш ҳамда ҳимоя қилиш 
барча учун бирдек муҳим фундаментал 
қадрият экани таъкидланган. Бу ўринда, 
албатта, фикрни ифода этиш эркинлиги ва 
жамоат бирлашмаларига уюшиш ҳуқуқини 
таъминлаш, фуқаролик жамияти ва мус-
тақил оммавий ахборот воситалари учун 
соғлом муҳит яратиш, ҳуқуқ ҳимоячила-
рини муҳофаза қилиш, аёллар, болалар ва 
меҳнат мигрантлари ҳуқуқларини ҳурмат 
қилиш — ҳар икки минтақа муносабатла-
рининг туб негизини ташкил этиши ҳақида 
сўз бормоқда.

Қўшма декларацияда,  шунингдек, 
 “Европа Иттифоқи — Марказий Осиё” 
фуқаролик жамияти форумини ўтказиш 
ташаббуси маъқулланган. Самарқанд шаҳри-
да “Марказий Осиё — Европа Иттифоқи” 
биринчи саммитини муваффақиятли ташкил 
этгани учун Ўзбекистон ҳукуматига миннат-
дорлик изҳор этилган.

Яна бир муҳим натижа: Ўзбекистон 
 Президенти ишонч билан таъкидлаганидек, 
“Европанинг етакчи институтлари ва мо-
лия ташкилотлари раҳбарлари Марказий 
Осиёнинг умумий позицияга эга эканига, 
ишончли ва масъулиятли шерик сифати-
да кенг кўламли ҳамкорликка тайёр эка-
нига амин бўлишди”.

Акмал САИДОВ,
Инсон ҳуқуқлари бўйича 
Ўзбекистон Республикаси
Миллий маркази директори,
Олий Мажлис Қонунчилик 
палатаси депутати

Саммитда Марказий Осиё давлатлари ва Европа  
Иттифоқи ўртасидаги кўп қиррали муносабатлар ва 
амалий ҳамкорликни ривожлантириш  истиқболлари 
кўриб чиқилди. Халқаро ва минтақавий сиёсатнинг 

 долзарб жиҳатлари юзасидан фикр алмашилди. Ўзбекис
тон Президенти Марказий Осиё ва Европа Иттифоқи 
ҳамкорлигини мустаҳкамлаш бўйича янги ташаббус
ларни илгари сурди.

Кун мавзуси

УшбУ мақолани қорақалпоқ 
тилида ҳам ўқиш УчУн 

QR-кодни сканер қилинг!

Бугун Олмалиқ кон-металлургия комбина-
тидаги чора-тадбирлар, аввало, инсон сало-
матлиги, табиат софлигини сақлашга ҳамда 
ишлаб чиқариш соҳаларининг атроф-муҳитга 
салбий таъсирини камайтиришга қаратил-
ган. Зеро, саноат ривожланиши иқтисодиётга 
ижобий таъсир кўрсатса-да, табиатга жиддий 
зарар етказиши мумкин. Завод ва фабри-
каларнинг техноген чиқиндилари, ҳаво ва 
сувнинг ифлосланиши, ер ресурсларининг 
камайиши — буларнинг барчаси экологик 
муаммоларни келтириб чиқаради. Шу сабаб-
ли саноат корхоналари учун атроф-муҳитни 
муҳофаза қилиш чораларини кўриш устувор 
вазифалардан биридир.

Саноат корхоналари экологик меъёрлар-
га, қолаверса, халқаро ва маҳаллий экологик 
стандартларга доимий равишда риоя қилиши 
лозим. Бу табиатни муҳофаза қилиш билан 
бирга, корхонанинг барқарор ривожланиши-
га ҳам ёрдам беради. Янги экологик техно-
логиялардан фойдаланиш, энергия тежовчи 
ва экологик тоза технологияларни қўллаш 
ишлаб чиқариш жараёнида ресурсларни те-
жайди ва табиатга зарарини минималлашти-
ради.

Бугун ҳар бир йирик саноат корхона-
си атроф-муҳитга катта таъсир кўрсатиши 
сабабли ESG барқарор ривожланиш тамо-
йиллари ва мақсадлари стратегия ва асосий 
бизнес жараёнларининг халқаро интеграция 
қилиниши ўта муҳим.

Жорий йил февралда Sustainable Fitch 
рейтинг агентлиги томонидан ESG ташқи 
аудит ишлари ўтказилиб, Олмалиқ кон-ме-
таллургия комбинати фаолиятининг барқа-
рорлиги, ижтимоий масъулияти, асосийси, 
экологик хатарларни олдиндан баҳолаш ва 
олдини олишдаги ҳисоботлари Европанинг 
йирик корхоналари ўртасида юқори рей-
тингда баҳоланди.

Эришилган натижалар комбинатда ишлаб 
чиқарилаётган қимматбаҳо металларни 
ички ва ташқи бозорларда (London Stock 
Exchange) юқори нархларда сотиш имкони-
ни беради. Шунингдек, 2030 йилгача маъ-
данларни қайта ишлашни 40 миллион тонна-
дан 160 миллион тоннага чиқаришда ташкил 
этилаётган янги мис бойитиш фабрикала-
ри — МОФ-3, МОФ-4, МОФ-5 ҳамда янги 
мис эритиш заводи қурилишига имтиёзли 
“яшил” молиялаштиришни (responsible 
financing) жалб қилиш жозибадорлигини 
оширади.

Мазкур кўрсаткичлар комбинатда қисқа 
муддатда қилинган модернизация ишлари 
маҳсулидир.

Модернизация — 
тараққиёт гарови

Ишлаб чиқариш қувватларини модерни-
зациялаш, албатта, меҳнат самарадорлигини 
оширишга хизмат қилади. Шу билан бирга, 
янги энергия самарадор ва экологик хавфсиз 
технологияларни қўллашга йўл очади. Сўнг-
ги йилларда Рух заводида ўтказилган мо-
дернизация жараёнида вельцлаш цехидаги 
горизонтал вентиляция ва аспирация тизим-
лари тўлиқ таъмирланди. Куйдириш цехида 
чангни тозаловчи қўшимча қопли фильтр 
ускуналари ўрнатилди. Шу тариқа тозалаш 
ускуналарининг самарадорлиги 85 фоиздан 
99,5 фоизга кўтарилди.

2024 йил Рух заводида янги майдалаш 
участкаси қурилиши ҳисобига 130 минг тон-
надан зиёд ишлаб чиқариш техноген чиқин-
диси — мис клинкери қайта ишланиб, тар-
кибидан рангли металлар ажратиб олинди. 
Қолган темир таркибли чиқиндилар цемент 
заводларига иккиламчи хомашё сифатида 
юборилмоқда.

Сульфат кислота цехининг ишқорли сув-
ни тозалаш иншооти капитал таъмирланиб, 
тозаланган сувни қайта технологияда ишла-
тиш айланма тизими ташкил этилиб, оқова 
ташланмани рельефга туширмаслик чорала-
ри кўрилди. Иншоот атрофида йиллар даво-
мида 2000 куб метрдан ортиқ оҳакли шлам 
чиқиндиси тўпланган қуйқа майдони рекуль-
тивация қилинди.

Айни пайтда металл олиш жараёнида 
атмосферага ажралиб чиқадиган SO2 за-
рарли газини қайта ишлаш орқали йиллик 
200 минг тонна сульфат кислотаси ишлаб 
чиқариш қувватига эга янги 6-сульфат кис-
лотаси цехини қуриш ишлари жадал давом 
этмоқда. Ушбу цех 1967 йилда қурилган ва 
бугун маънан эскирган, қуввати 30 минг 
тонна бўлган сульфат кислота цехининг 

атмосферага ташламасига тўлиқ барҳам 
беради.

Мис эритиш заводида 2024-2025 йил-
ларда 4 та конвертор бўлими тўлиқ реконс-
трукция қилинди. Натижада металл қуйиш 
жараёнида чанг-газнинг атмосферага чиқи-
шининг олди олинди.

Жорий йил февралда эритиш агрегатлари 
чанг-газ қувурлари ва электр фильтр уску-
насида, Ванюков печи ва 3- ва 4-сульфат 
кислота цехлари ҳамда кислород машъалали 
печининг чанг-газни тутиб қолиш қурилма-
ларини таъмирлаш ҳисобига ускуналарнинг 
самарадорлиги 99,5 фоизга етказилди. На-
тижада атмосферага технологик газ чиқариб 
юборилиши 12,8 минг тоннагача қисқарди.

Сўнгги 5 йилда инновацион ечимларни 
қўллаган ҳолда барча конверторларда ис-
сиқликни қайта тикловчи мосламалар ўрна-
тилиб, энергия ва ёқилғи харажати 30 фоиз 
камайди.

Буғ қозонларини герметик қоплаш ҳисо-
бига эритиш печларидан чиқаётган техно-
логик газ 100 фоиз сульфат кислота ишлаб 
чиқариш цехига йўналтирилмоқда. Шунинг-
дек, қурилиши бошланган янги металлургия 
мажмуасида атмосферага салбий таъси-
ри кам бўлган замонавий “Flash Smelting” 
ҳамда “Flash Converting” технологиялари 
қўлланади. Бунда мис эритиш жараёнида ҳо-
сил бўладиган SO2 газ тўлиқ сульфат кисло-
таси ишлаб чиқаришга йўналтирилади. Янги 
печлар ишга туширилиши эвазига маънан 
эскирган яллиғ қайтариш печи ишлаб чиқа-
риш занжиридан узилиб, фаолияти тўхтати-
лади.

Йиллик сульфат кислота ишлаб чиқариш 
қуввати 1 миллион 800 минг тонна бўлган ва 
2027 йилда ишга туширилиши мўлжаллана-
ётган СК-5 сульфат кислота цехи қурилиши 
ҳисобига атмосферага чиқаётган 172 минг 
тонна олтингугурт икки оксиди ташланмаси 
ҳажми деярли 100 фоиз камаяди. Атмосфе-
рага чиқиш халқаро стандартларга мос ра-
вишда 0,5 фоиздан ошмайди.

Атмосферага ташламаларни мониторинг 
қилиш мақсадида СК-4 сульфат кислота це-
хига Япониянинг чанг-газ ташламаларини 
автоматик таҳлил қилувчи HORRIBA авто-
матик таҳлил ускунаси ўрнатилиб, маълу-
мотлар ягона базага интеграция қилинмоқда.

Мис бойитиш фабрикасидаги модерниза-
ция ишлари ҳам самара бермоқда. Биринчи 
майдалаш цехидаги 24 та замонавий аспира-
ция ва вентиляция тизими тўлиқ янгиланди. 
Иккинчи мис бойитиш фабрикасидаги 55 та 
вентиляция ва 103 та аспирация тизимида 
жорий таъмирлаш ишлари бажарилди. На-
тижада ускуналарнинг самарадорлиги 99,5 
фоизга етказилди.

2024 йилда мис эритиш жараёнида ҳосил 
бўлган 680 минг тонна тошқол чиқиндиси 
мис бойитиш фабрикасида қайта ишланди. 
Таркибидан қимматбаҳо металлар ажратиб 
олингач, қолган 391 минг тонна темир тар-
кибли чиқинди иккиламчи хомашё сифатида 
цемент заводларига реализация қилинди.

Шунингдек, комбинат ишлаб чиқариш ҳу-
дуди ва санитар-ҳимоя зоналарида чанг-газ 
миқдорини онлайн аниқловчи 14 та газоана-
лизатор ўрнатилиб, Экология, атроф-муҳит-
ни муҳофаза қилиш ва иқлим ўзгариши 

вазирлиги билан биргаликда доимий мони-
торинг олиб борилмоқда.

Эътиборлиси, комбинатнинг барча объ-
ектида табиий ресурслар — сув ва энергия 
тежамкорлиги доирасида кенг кўламли чора- 
тадбирлар кўрилмоқда. Мисол учун, мис 
бойитиш фабрикасининг айланма сув таъ-
минотидаги насос қурилмаларида герметик 
таъмирлаш ишлари бажарилиб, сув таъми-
нотидаги йўқотишлар тўлиқ бартараф этил-
ди. Ҳар бир қувурга сув сарфини автоматик 
ҳисоблаш ускуналари ўрнатилди.

Комбинат корхоналарида сув тозалаш 
иншоотлари самарадорлигини ошириш 
ва оқова сув ташламалари меъёрий кўр-
саткичини таъминлаш учун Ангрен кон 
бошқармаси Кўчбулоқ конида ҳосил бўла-
ётган ер ости ишқорли суви кимёвий сув 
тозалаш иншоотининг рельефга тушувчи 
оқова сув таркиби белгиланган меъёрий 
кўрсаткичдан ошмаслиги юзасидан замо-
навий технологиялар ва хорижий тажриба 
ўрганилиб, Финляндиянинг хавфли саноат 
оқова сувини тозалашга ихтисослашган 
EPSE OY компанияси билан музокаралар 
ўтказилмоқда.

Лойиҳани амалга ошириш натижасида 
Ангрен кон бошқармаси конларида ҳосил 
бўлган оқова сувни тозалаш иншоотида ойи га 
25-30 минг куб метр сув тозаланиб,  рельефга 
чиқариб юборилади ва атроф-муҳитга за-
рарли таъсири камайтирилади. Оҳак сарфи 
ва чўкмаси ҳозиргига нисбатан 55 фоиз (50 
минг тонна) камроқ бўлади. Пилот лойиҳа 
қийматининг бир қисми Финляндия ҳукума-
ти гранти ҳисобидан қопланмоқда.

ҲаммамИЗНИНГ КЕЛаЖаГИмИЗГа 
ХИЗмаТ ҚИЛаДИГаН ХаЙРЛИ ИШЛаР
окМкнинг халқаро ESG рейтинги юқори баҳоланди

Давлатимиз раҳбарининг 
дунё миқёсида илгари 

сураётган ташаббуслари 
замирида атроф-

муҳитни асраш, табиий 
ресурслардан оқилона 

фойдаланиш, глобал иқлим 
ўзгаришларига мослашиш 

ва жаҳон халқлари 
билан биргаликда унга 

қарши курашишда 
саъй-ҳаракатларни 

мувофиқлаштириш 
мақсади мужассам. 2025 

йилнинг юртимизда 
Атроф-муҳитни асраш ва 
“яшил иқтисодиёт” йили 
деб эълон қилингани ана 

шу мақсад йўлидаги муҳим 
қадамдир.

Абдулла ХУРСАНОВ,
Олмалиқ кон-металлургия 
комбинати директори

Энергия тежамкорлиги 
ва қайта тикланувчи 

энергетика татбиқ 
этилиши — давр талаби

Яна бир долзарб масала — экологик ха-
тарлар эҳтимолининг олдини олиш, иссиқ-
хона гази миқдорини кескин камайтириш, 
глобал иқлим исиб боришига барҳам бериш, 
ишлаб чиқариш қувватини камайтирмаган 
ҳолда энергия самарадор технологияларни 
жорий этиш комбинатнинг доимий кун тар-
тибида турибди.

Бугун объектларимизда қарийб 5 мингта 
қуёш сув иситиш қурилмаси ўрнатилган. 
Улар бир кунда 724 минг литр сувни исита 
олади.

Йилнинг апрель-октябрь ойларида ис-
сиқ сувга эҳтиёж ушбу қурилмалар ҳи-
собига тўлиқ қопланади. Бу йилига 1,7 
миллион куб метр табиий газ ёки 12,4 
миллион киловатт-соат электр энергия-
сини тежаш имконини беради. Шу би-
лан бирга, комбинат объектларида 507 та 
қуёш сув иситиш қурилмаси ўрнатилган. 
Бу йилига 890 минг киловатт-соат электр 
энергиясини тежашга хизмат қилади.  
2025 йилда Хондиза, Чодак ва Ёшлик-1 
конларида 95 та қуёш сув иситиш қурил-
маси ўрнатилади. 

PricewaterhouseCoopers компанияси би-
лан ишлаб чиқариш жараёнида атмосферага 
чиқаётган иссиқхона гази ташламасини ҳи-
соблаш ва камайтириш юзасидан зарур чора-
лар белгилаб олинди.

Мазкур вазифаларга ҳамоҳанг равишда 
комбинатда рангли ва қимматбаҳо метал-
ларни ишлаб чиқариш жараёнида энер-
гия самарадорлигини мувофиқлаштириб 
борувчи ISO 50001 халқаро стандарти, 
экологик барқарорликни талаб этувчи ме-
нежмент экологик бошқаруви ISO 14001 
халқаро стандарти тизими жорий этилди. 
Меҳнат хавфсизлиги стандарти 45001, 
хатарларни бошқариш 3100 халқаро стан-
дартларига ҳам амал қилган ҳолда фаолият 
юритилмоқда.

Олмалиқ яшил саноат 
шаҳрига айланади

Олмалиқ — саноат шаҳри. Шаҳар ва 
унга чегарадош ҳудудларда истиқомат 
қилувчи маҳаллий аҳолининг саломатли-
ги муҳофазаси комбинатнинг бош мақ-
садларидан. Атроф-муҳит ва табиатни 
муҳофаза қилиш, табиий бойликларни 
асраш йўналишидаги комплекс вазифа-
лар фаолиятимизнинг узвий ажралмас 
қисмидир.

Бу борада мамлакатимиз миқёсида кенг 
қулоч ёйган “Яшил макон” ва “Яшил белбоғ” 
лойиҳалари муҳим ўрин эгаллайди. Лойиҳа-
лар доирасида комбинат томонидан 2024 
йилнинг баҳор-куз мавсумида 1,5 миллион 
туп мевали ва хушманзара кўчат экилди. 
Жорий йилда бу ишлар давом эттирилмоқда. 
Кўчатларни экиш баробарида парвариш қи-
лиш ишларига ҳам катта эътибор қаратил-
ган. “Яшил макон” умуммиллий лойиҳаси 
бир йиллик тадбир эмас. Шунинг учун ҳам 
комбинат томонидан ҳудуднинг иқлимига 
мос, кам сув талаб қиладиган кўчатларни 
танлаб, етиштириш учун кўчатхоналар бар-
по этилмоқда.

Ободонлаштириш ва яшил маконлар 
яратиш — инсониятнинг келажаги учун 
зарур. Дарахтлар нафақат табиий ресурс-
ларни сақлашга ёрдам беради, балки ҳаёт 
сифатини оширишда ҳам муҳим. Шу боис, 
“Яшил макон” лойиҳаси ҳаммамизнинг ке-
лажагимиз учун амалга оширилаётган хай-
рли ишдир.

Бир ёқадан бош чиқариб, дарахт ва 
гул кўчатларини экиб, парваришлаб бор-
сак, албатта, келажакда Олмалиқни яшил 
 саноат шаҳрига айлантира оламиз. Қад 
ростлаётган завод ва фабрикаларимиз ёни-
да ям- яшил боғлар ҳам бўй чўзади.

2025 йил – атроф-муҳитни асраш ва “яшил иқтисодиёт” йили

Иқтисодиёт ва молия вазирлиги хабарига 
кўра, мазкур босқич 14 апрелгача давом этади. 
Шундан сўнг 15-20 апрель кунлари лойиҳанинг 
саралаш, 21-30 апрелда эса овоз бериш босқи-
чи бўлиб ўтади. Якунда энг кўп овоз тўплаган 
лойиҳалар давлат бюджетидан молиялашти-
рилади. Аҳоли давлат бюджети маблағининг 
муайян қисми ҳудудларни кўкаламзорлашти-
ришга сарфланишида бевосита иштирок этади.

“Менинг боғим” лойиҳаси юртимиз бўйлаб 
яшил боғ ва яшил жамоат паркларини ташкил 
қилишга қаратилган ташаббусларни ўз ичига 
олади. Бунда таклиф этилган лойиҳалар жа-
моатчилик фикри асосида шакллантирилиб, 
тегишли тартибда овозга қўйилади. Ғолиблар 
аниқлангач, энг кўп овоз олган боғ ёки жамоат 
паркини молиялаштириш бошланади.

Бу жараённи “Ташаббусли бюджет” орқа-
ли кўпчилик юртдошимиз яхши билади. Ана 
шундай лойиҳаларда иштирок этиш кўникмаси 
аҳоли орасида шаклланиб бормоқда. Асосий-
си, бу каби лойиҳалар одамларни ягона мақсад 
атрофида бирлаштириб, ўз ҳудуди ривожи учун 
бирга ҳаракат қилишга чорламоқда.

— “Менинг боғим” лойиҳасига илк бор 
2024 йил мартда старт берилди ва биринчи мав-
сум учун давлат бюджетидан 50  миллиард сўм 

ажратилди, — дейди Иқтисодиёт ва молия ва-
зирлиги бўлим бошлиғи Ҳабибулло  Ҳамидов. 
— Жараён шу билан тўхтаб қолмади. Вазир-
лар Маҳкамасининг тегишли қарорига кўра, 
“Яшил макон” умуммиллий ҳаракати доира-
сида давлат бюджетидан ҳар йили ажратилган 
маблағнинг 50 фоизи айнан “Очиқ бюджет” 
портали орқали кенг жамоатчилик фикри асо-
сида ишлаб чиқилган “Менинг боғим” лойи-
ҳаларини молиялаштиришга йўналтирилади. 
Ҳудудларда маҳаллий ҳокимликлар томонидан 
яшил боғ, жамоат парклари, дам олиш маскан-
лари учун бир нечта жой танланиб, платформа-
га киритилади. Бир ҳудуд бўйича келиб тушган 
лойиҳалар бир нечта бўлса, биринчи таклиф 
киритган фуқаронинг таклифи инобатга оли-
нади. Ғолиб лойиҳалар овоз бериш босқичи-
дан сўнг аниқланади. Ҳар бир таклиф миқдори  
250 миллион сўмни ташкил қилади.

Ҳудудлар қандай танланади?
Ўтган йили илк бор ўтказилган лойиҳа  

23 июндан 7 июлга қадар давом этиб, 215 та 
лойиҳа ғолиб деб топилганди. Бунда юртимиз 
бўйлаб 53 мингдан ортиқ овоз берилган. Ғолиб 
лойиҳаларни молиялаштириш учун эса 48,6 
миллиард сўм ажратилган.

Жараёнда фуқароларнинг ўзи фаоллик кўр-
сатгани эътиборга лойиқ. Хусусан, Самандар 
Ражабов киритган ташаббус асосида Бухоро 
вилояти Ромитан тумани “Афросиёб” МФЙ ҳу-
дудида узоқ йиллик дарахтлардан иборат яшил 
парк барпо этиш учун 250 миллион сўм маблағ 
ажратилди. 1566 та овоз билан ғолиб бўлган 
мазкур лойиҳа орқали одамлар дам олиши учун 
қулай шароит яратиш мақсад қилинганди.

Яна бир ғолиб лойиҳа ташаббускори 
Бахтиёр Эшмўминов Сурхондарё  вилояти 

 Бандихон туманида 1 гектар майдонга 
кўнгилочар дам олиш маскани барпо этиш 
таклифини илгари сурган. Лойиҳа 1079 та 
овоз тўплади ва давлат бюджетидан 250 
миллион сўм маблағ ажратилди. Бошқа 
бир лойиҳа орқали эса Самарқанд вилоя-
ти Каттақўрғон тумани “Қоқсой” МФЙ 
ҳудудида жамоат парки барпо этиладиган 
бўлди.

— Мазкур миқдор ўртача ҳисобда олинган. 
Ташаббус кўпроқ маблағ талаб қилса, ҳоким-
ликларнинг маҳаллий бюджетидан орттирил-
ган маблағдан ҳам молиялаштириш назарда 
тутилган, — дейди Ҳабибулло Ҳамидов. — 
Ажратиладиган маблағ миқдорига лойиҳа-сме-
та ҳужжатлари асосида аниқлик киритилади. 
Кўрсатилган миқдордан ошса, лойиҳага бош-
қа лойиҳалардан тежалган маблағ ҳам ажра-
тилиши мумкин. Умуман, бу каби масалалар 

 “Менинг боғим” лойиҳаларини шакллантириш 
ва молиялаштириш тартиби тўғрисидаги низом 
билан тасдиқланган.

Лойиҳада таклифларни илгари суришнинг 
ҳам ўзига яраша тартиби бор. Аниқроғи, 
лойиҳа доирасидаги 3 босқичли — таклиф 
киритиш, саралаш ва овоз бериш жараёни 
“Ташаббусли бюджет” билан бир хил таш-
кил этилса-да, таклифларни билдириш бир 
оз фарқ қилади. Мутахассисларнинг айти-
шича, “Ташаббусли бюджет”да фуқаролар 
ташаббус мазмунини ўзи киритган бўлса, 
“Менинг боғим”да Экология, атроф-муҳит-
ни муҳофаза қилиш ва иқлим ўзгариши 
вазирлиги томонидан мингдан зиёд ҳудуд 
танланади. Қолаверса, яшил парклар ва жа-
моат парклари учун ер олиш билан боғлиқ 
масалаларни маҳаллий ҳокимликлар ҳал 
қилади. Дам олиш масканлари, сайилгоҳлар 

 режалаштирилган лойиҳа асосида белгила-
нади. Манзиллар порталга жойлаштирилгач, 
ушбу жараён таклифларнинг саралаш жараё-
нида рад этилмаслигига ёрдам беради. Яъни 
таклиф этилаётган манзил бошқа фуқаро ёки 
бирор корхонага тегиш ли эмаслиги инобат-
га олинади. Акс ҳолда таклиф рад этилади. 
Фуқаролар ҳам яшил зоналар барпо этиш ва 
белгиланган манзилда манзарали дарахтлар 
экиш таклифини илгари суриши мумкин.

Лойиҳалар бевосита жамоатчилик би-
лан боғлиқ бўлса-да, ҳудудларда экиладиган 
дарахт ларга ким ғамхўрлик қилиши масаласи 
ҳамон долзарб. Мутахассисларнинг маълум 
қилишича, бу фуқароларнинг ўзига ташлаб 
қўйилмайди. Ишчи гуруҳ томонидан ҳар бир 
туман ва шаҳарда пудратчи гуруҳ ташкил қи-
линади. Дейлик, бирор ҳудудда жамоат пар-
кини барпо қилиш керак бўлса, лойиҳачи, 
яъни туман ва шаҳар экология, атроф-муҳитни 
муҳофаза қилиш ва иқлим ўзгариши бўлим-
лари паркдаги йўлаклар, ёритқичлардан тор-
тиб, суғориш тизимигача лойиҳалаштиради. 
Пудратчи унга ажратилган маблағ ҳисобидан 
кўчатларнинг тупроқ-иқлим шароитига мосли-
гини танлайди ва шу асосда экади. Уч йилгача 
суғоришдан агротехник тадбирларгача ҳамма 
вазифа пудратчига юкланади.

Фуқароларнинг бу жараёнда иштирок эти-
ши эса ихтиёрий масала. Аммо ҳудуд аҳли бир-
лашиб, ўз шаҳри ёки туманида яшил боғ барпо 
этилишига эришса, бунинг учун овоз бериш 
жараёнида фаоллик кўрсатса, ўша яшил ҳу-
дудни асраб-авайлашда ҳам дахлдорликни ҳис 
этиши тайин. Шунда лойиҳанинг мақсадлари-
дан бири юртдошларимиз орасида экологик 
маданиятни оширишдан иборат экани ойдин-
лашади.

Ирода ТОШМАТОВА,
“Янги Ўзбекистон” мухбири

лойиҳанинг жорий йилги МавсуМига старт берилди
мЕНИНГ БОҒИм 

“Очиқ бюджет” ахборот портали орқали юртдошларимиз 
томонидан турли ташаббуслар илгари сурилиб, 

лойиҳаларга овоз бериш жараёни давом этмоқда. Жорий 
йил 21 мартда “Ташаббусли бюджет” лойиҳаси ғолиблари 

ва давлат бюджетидан ажратиладиган маблағ миқдори 
маълум қилинган эди. Шу кунларда очиқ порталдан 

жой олган навбатдаги — “Менинг боғим” лойиҳасининг 
жорий йилги мавсумига ҳам старт берилди ҳамда 

5 апрелдан лойиҳа киритиш 
босқичи бошланди.

Пардагул РАззОҚОВА,
Республика Маънавият ва маърифат 
маркази Беруний тумани бўлинмаси 
раҳбари, “Раҳбар аёллар мактаби” 

Раҳбар аёлга жамоа билан 
мулоқот қилиш, музокаралар ўт-
казиш ва омма олдида нутқ сўз-
лаш учун бадиий адабиётлар ва 
нутқ маданиятига оид китоблар 

жуда зарур. Шунингдек, китоблар уларга 
янги тенден циялар, инновация ва технологик 
ютуқлардан хабардор бўлиш имконини бера-
ди ҳамда бошқарув қарорларини замонавий 
талабларга мос равишда қабул қилишини 
таъминлайди.

Мотивация ва руҳий барқарорлик раҳбар 
хотин-қизлар учун муҳим хусусиятдир. Биогра-
фиялар, шахсий ривожланишга оид  китоблар 
муваффақиятга эришган аёллар таж рибаларини 
ўрганиш, тўсиқларни қандай енгиб ўтиш мум-
кинлигини билишга ёрдам беради. 

Х асрнинг иккинчи ярмида яшаган вазир 
Ибн Аббос китобни жуда қадрлаган, кутуб-
хонасидаги илоҳиётга оид китобларининг 
ўзи 400 туяга юк бўлган. Шу билан бирга, 
Аббос техника, табобат, астрономия, му-
сиқа, мантиқ ва математика билан мукаммал 
шуғулланган. 

Унинг кутубхонасида жами 117 мингга 
яқин китоб бўлган ва сафар пайтларида ўзи 
билан олиб юрган. Китоб юкланган карвон 
ўзига хос каталог вазифасини бажарган, 
яъни туялар алифбо тартибида юрган ва ку-
тубхоначилар исталган китобни дарҳол то-
пиб бериш имкониятига эга бўлган.

Инсоният тарихининг уч минг йиллик 
силсиласида Урхун-Энасой тошбитиклари, 
“Девону луғотит турк”, “Қутадғу билиг”, 
“Алпомиш”, “Хамса” бизнинг болалар ўрга-
ниб, кейинги авлодга етказадиган дурдона-
лар ҳисобланади.

Шарқда китоб муқаддас саналган, 
улуғланган. Буюк бобомиз Амир Темур за-
монида жуда йирик кутубхоналар бўлган. 
Соҳибқирон мамлакатдан китоб олиб чиқиб 
кетишни тақиқлаган. Буюк Темурнинг 
китоб га муносабати ҳақида яна бир мисол. 
У невараси Мирзо Улуғбекни элчиларга 
бошлиқ қилиб Румга (Туркияга) жўнатади. 
Улуғбек қайтишида бобосига Жалолиддин 

Ҳар қандай вазиятга мослашиш ва инно-
вацион ёндашувлар шиддат билан ўзгараёт-
ган дунёда раҳбарлардан тезкор ва иннова-
цион қарорлар қабул қилишни талаб этади. 
Мутолаа янги ғоялар билан танишиш, дунё-
қарашни кенгайтириш ва креатив ёндашув-
ни ривожлантиришга имконият яратади.

Уларнинг муваффақиятга эришишида 
хорижий тажрибаларни ўрганиш ҳам фойда-
дан холи эмас, албатта.

АҚШда аёллар раҳбарлик қобилиятини 
ривожлантириши, тажриба алмашиши ва шах-
сий ўсишига ёрдам берадиган “Аёл раҳбарлар 
учун китобхонлик клублари” бор. Уларнинг 
мақсади хотин-қиз раҳбарлар дунё қарашида 

муваффақиятга эришиш учун керакли билим 
ва кўникмалар шакллантиришдир. 

Клублар иш жараёнида мунтазам учрашув-
лар ташкил этиб, аъзолари белгилаган вақтда 
танланган китобларни муҳокама қилади. Асо-
сан, бошқарув, етакчилик, шахсий ўсиш, ген-
дер тенглик ва муваффақиятга эришиш ҳақи-
даги китоблар ўқилади. Клуб аъзолари шахсий 
ва касбий тажрибаларини ўзаро ўртоқлашади.

WiLD — Women in Leadership Development 
Буюк Британиядаги аёл раҳбарлар учун китоб-
хонлик ва шахсий ривож ланиш дастури. Унинг 
асосий мақсади хотин- қиз раҳбарларнинг 

 билим ва малакасини ошириш, китобхонлик 
туфайли  етакчилик, стратегия, ташаб бускорлик 
соҳасидаги энг яхши  тажрибалар устида 
ишлаш, муҳокамага лойиқ, илҳомлантирувчи 
ҳамда таълимий китобларни ўқиш, таҳлил қи-
лишдир. Шунингдек, ўзаро тармоқ (networking) 
яратиш орқали раҳбар аёллар ўртасида тажриба 
алмашиш, маслаҳат ва қўллаб-қувватлаш имко-
ниятини тақдим этиш, муваффақиятли аёллар 
тажрибасини ўрганишдан ҳам иборат. 

Германиядаги аёллар учун лидер-
лик ва ривожланиш дастури “Frauen in 
Führungspositionen” — FiF деб  номланган. 

У ҳукумат ва йирик ташкилотлар томо-
нидан қўллаб-қувватланадиган дастур, 
хотин- қизларни юқори раҳбарлик лавозим-
ларига тайёрлаш ва профессионал ўсишига 
имконият яратиш билан шуғулланади. Дас-
тур жамиятда гендер тенгликни таъмин-
лаш, аёлларнинг етакчилик кўникмалари-
ни ривожлантириш ва юқори даражадаги 
қарорлар қабул қилиш жараёнларига жалб 
этишни мақсад қилган.

Дастурнинг асосий йўналишлари раҳ-
бар аёллар учун махсус курс, семинарлар, 
воркшоплар ташкил этиш, менторлик ва 
коучинг дастурларида таълим, касбий 
ўсиш учун тажрибали раҳбарлар билан 
ишлаш имкониятини яратиш, китобхонлик 
ҳамда интеллектуал ривожланиш орқа-
ли етакчилик, шахсий ўсиш, гендер тенг-
ликка бағишланган китобларни ўқиш ва 
 муҳокама қилишдир.

“Womenomics” Япония ҳукумати томони-
дан аёлларни иқтисодий жараёнларга фаол 
жалб этиш ва раҳбарлик лавозимларидаги 
улушини ривожлантириш мақсадида амалга 
оширилаётган дастур ҳисобланади. У бирин-
чи марта 1999 йилда Goldman Sachs таҳлил-
чиси Кэти Мацуй томонидан таклиф этилган 
ва 2013 йилдан бошлаб ўша пайтдаги мам-
лакат бош вазири Синдзо Абэ раҳбарлигида 
расмий давлат сиёсатига айланган.

Бу дастурнинг асосий йўналиши аёллар-
нинг меҳнат бозоридаги иштирокини 

 таъминлашдан иборат. Япония ҳукумати 
дастур доирасида аёлларни меҳнат бозори-
га фаол жалб қилиш учун турли имтиёз ва 
қўллаб- қувватлаш чораларини кўрмоқда.

“SkillsFuture for Women Leaders” — 
Синга пурда аёлларнинг раҳбарлик салоҳи-
ятини оширишга қаратилган  китобхонлик 
ва малака ошириш лойиҳаси. У касбий ри-
вожланиш, малака ошириш имкониятлари-
ни ўз ичига олади. Ушбу ташаббус аёллар-
ни ишбилармонлик, давлат бошқаруви ва 
 инновация соҳаларида етук раҳбарга айлан-
тиришни мақсад қилган. 

Мазкур тажрибалардан келиб чиқиб, 
мамлакатимиздаги “Раҳбар аёллар мактаби” 
ҳузурида шундай китобхонлик клубларини 
ташкил этиш, ушбу клублар эса аёл раҳ-
барлар ўртасида мунтазам китоб ўқишни 
рағбатлантириш ва лидерлик тажрибасини 
бўлишиш имкониятини яратади. Ўзбекис-
тон шароитига мос, маҳаллий ва халқаро 
миқёсда муваффақиятга эришган раҳбар 
аёллар ҳақидаги китоблар танлаб олиниши 
мақсадга мувофиқ бўлади.

Ўзбекистон учун “Раҳбар аёллар 
 мактаби” доирасида менторлик ва китобхон-
лик дастурларини ташкил этиш, аёл раҳбар-
ларнинг касбий ўсиши учун махсус тренинг-
лар ўтказиш, маҳаллий ва халқаро даражада 
networking имкониятларини ривожлантириш 
зарур.

Китобхонлик — раҳбар аёллар учун зарур 
восита. У шахсий ривожланиш, самарали 
бош қарув, таъсирчан мулоқот ва тўғри қарор 
қабул қилиш қобилиятини шакллантиришда 
муҳим роль ўйнайди. Шу боис, ҳар бир раҳ-
бар хотин-қиз кундалик ҳаётида китоб ўқиш-
га алоҳида эътибор қаратиши керак.

РаҲБаР аЁЛЛаР Ва мУТОЛааРаҳбарлик нафақат 
ташкилий ёки бошқарув 
кўникмалари, балки 
кенг дунёқараш, 
стратегик фикрлаш ва 
доимий ривожланишни 
ҳам талаб қилади. Бунда 
китоб ўқиш муҳим 
ўрин тутади. Уларнинг 
муваффақиятга 
эришишида 
китобхонликнинг ўрни 
алоҳида аҳамиятга эга. 
Китоблар, айниқса, 
бошқарув, психология, 
иқтисодиёт ва шахсий 
ривожланишга оид 
адабиётлар раҳбарларда 
танқидий ва 
стратегик фикрлашни 
шакллантиришда ёрдам 
беради. 

Румийнинг “Маснавийи маънавий” асарини 
совға қилиб олиб келганда, бу туҳфани кўр-
ган салтанат соҳиби беҳад хурсанд бўлган. 

Умуман, темурийлар салтанатида 
 Мирзо Улуғбек, Бойсунқур Мирзо, Алишер 
 Навоий, Бадиуззамон кутубхоналари мада-
ний  тарихимизнинг қимматли саҳифаларини 
ташкил этади. Китобхонлик маданиятининг 
яна бир муҳим жиҳати, инсонни билимдон-
лик, суҳбат, топқирлик сари етаклайди. 

Грузин халқи маданият ва маънавият 
белгиси сифатида ҳар бир келин сепига 
Шота Руставелининг “Йўлбарс терисини 
ёпинган паҳлавон” китобини қўшиб берар 
экан. Халқимизда ҳам шундай мумтоз тар-
биявий асарлар кўп. Фақат уларни тарғибот, 
ташвиқот қилишимиз, ўқувчилар қалбига 
чуқурроқ сингдиришимиз лозим. Донолар 
таърифича, китоб билим манбаи, инсоният 
тўплаган ҳикматлар хазинаси, ижтимоий онг 
маҳсулидир.

Жадид бобомиз Абдулла Авлоний: “Ҳар 
бир миллатнинг дунёда борлигини кўрсата 
оладиган ойинаи ҳаёти — бу унинг миллий 
адабиёти ва тилидир”, дейди. Туркий тилни 
назмга яроқсиз деб билганларнинг ҳаддини 
буюк Навоий ХV асрда кўрсатиб қўйгани, 
ХХ аср бошида ўзбек тилида насрий асар 
ёзишнинг нақадар оғирлигини рўкач қилган-

ларни Қодирий ва Чўлпоннинг насрдаги бе-
такрор сўз назми ҳайратга солгани ва бу қут-
луғ силсила кейинги авлод вакилларининг 
ҳайратланарли ижодларида давом этаётгани 
тарихнинг ўчмас зарварақларидир.

Болага китоб беринг!
Водийнинг олтин маржони Андижонда 

ташкил этилган “Ёш китобхон” кўрик-тан-
ловининг республика босқичида иштирок 
этаётиб, хаёлимдан шу фикрлар ўтди...

Давлатимиз раҳбари ўтган йили Марҳа-
мат туманидаги ёшлар кутубхонасига 
ташриф буюрганида андижонлик китобхон, 
билимдон ёшлар билан суҳбатлашади ва 
улар мамлакат етакчисига “Ёш китобхон” 
рес публика танловининг саралаш босқичла-
ри мана шу муҳташам кутубхонада ўтка-
зилса, деган таклифни айтишади. Прези-
дентимиз бу таклифга розилик билдиради 
ва ваъдага биноан, ҳудудлар ғолиби бўлган  
10-14 ёшдаги 14 нафар, 15-19 ёшдаги 14
нафар, 20-30 ёшдаги 14 нафар, жами 42 ғо-
либни олиб, биз ҳакамлар ҳайъати аъзолари
Ёшлар ишлари агентлиги мутасаддилари
бош чилигида Марҳаматга йўл олдик.

Низомга асосан, танлов беш босқичда 
ташкил этилди. Биринчи босқичда 

 аризалар қабул қилинди ва тадбир маҳал-
лаларда  ўтказилди. Танловнинг иккинчи 
босқичи секторларда, учинчи босқичи ту-
ман ва шаҳарларда, тўртинчи босқичи эса 
Қорақалпоғис тон Республикаси, вилоятлар 
ва Тошкент шаҳрида ташкил этилди. Бе-
шинчи — респуб лика босқичида “Бадиий 
асарлар билимдони”, “Тезкор савол-жа-
воб”, “Буюк мутафаккир ва адиб”, “Шеъ-
рият”, “Квест” шартлари асосида белла-
шувлар бўлиб ўтди.

Танлов иштирокчилари Имом Бухорий, 
Аҳмад Яссавий, Алишер Навоий, Заҳи-
риддин Муҳаммад Бобур, Мирзо Улуғбек, 
Носируддин Рабғузий сингари улуғ мута-
факкирлар ҳаёти ва ижодидан, Жек Лон-
дон, Махтумқули Фироғий, Жон Стайнбек, 
Хелли Харпер Ли, Александр Пушкин, Лев 
Толс той, Фёдор Достоевский, Мухтор Шо-
хонов, Ибройим Юсупов сингари хориж ва 
қардош адабиёт вакиллари, Чўлпон, Абдул-
ла  Орипов, Эркин Воҳидов, Саид Аҳмад, 
 Пиримқул Қодиров, Одил Ёқубов, Рауф 
 Парфи, Ҳалима Худойбердиева, Усмон 
Азим, Эркин Аъзам, Хуршид Дўстмуҳам-
мад,  Сирожиддин Саййид сингари ўзбек ада-
биёти дарғалари асарларини таҳлил қилиб, 
асар қаҳрамонларининг ибратли ишлари 
ҳақида тўлиб-тошиб гапирдилар.

Мазкур танлов ёш китобхонларни мус-
тақил фикрлаш, саҳнада ўз фикрини дадил 
ҳимоя қила олишга ўргатиши баробарида 
минглаб оилаларга файз олиб киргани нур 
устига нур бўлмоқда. Зеро, китоб билимдон 
болаларимиз юрагига эзгулик, адолат, ши-
жоат туйғуларини жойлаётганини уларнинг 
пишиқ-пухта жавоблари ва ёниб турган кўз-
ларида кўрдик.

Президент совғалари 
эгаларини топди

Бу йилги республика танловида 
Тошкент шаҳридан Дилбар  Ҳайдарова 
10-14 ёшлилар орасида, Ўғилжайрон

 Холдурдиева 15-19 ёшлилар орасида ва 
хоразмлик Мафтуна Очилова 20-30 ёшли-
лар орасида ғолиб бўлди ва Президент 
совғаси — “Chazor” электромобили билан 
тақдирланди. Иккинчи ўрин соҳибларига 
75 миллион сўмдан, учинчи ўрин соҳибла-
рига эса 50 миллион сўмдан, қолган барча 
иштирокчиларга 10 миллион сўмдан пул 
мукофотлари топширилди.

— Тошкент шаҳридаги аниқ фанларга их-
тисослаштирилган Муҳаммад ал-Хоразмий 
мактабининг 8-синф ўқувчисиман, — дей-
ди Президент совғаси — автомобиль билан 
тақдирланган Дилбар Ҳайдарова. — Бола-
лигимдан ўзбек ва қардош халқлар оғзаки 
ижодини ўрганишга аҳд қилдим, “Кунтуғ-
миш”, “Гўрўғли”, “Алпомиш”, “Авазхон” 
достонларини ўқидим, эртагу масалларни 
ёд олдим, энг муҳими, ота-онам, дўстларим, 
устозларим олдида юзим ёруғ бўлди, Прези-
дент совғаси — бу мен учун ишонч, масъ-
улият. Келгусида олима бўлмоқчиман, ўқиш, 
изланишларимга илҳом берди бу мукофот!

Ўғилжайрон Холдурдиева ҳам Президент 
совғаси — “Chazor” электромобилини қабул 
қилиб олар экан, қувончи ичига сиғмай бун-
дай дейди: 

— Ушбу автомобиль ота-онамга совғам 
бўлди. Ўзбекистон давлат жаҳон тиллари 
университетини битириб, таржимон бўл-
моқчиман. “Ёш китобхон” танловида орт-
тирган дўстларимнинг адабиётга меҳри, ки-
тобга ҳурматини кўриб, келгусида мана шу 
ўрганган асарларимни баҳоли қудрат инглиз 
тилига ўгириш ниятим бор. Наби Жалолид-
диннинг “Умар Хайём” асарини шарҳладим, 
Аҳмад  Аъзам ижодий фаолиятини таҳлил 
қилдим, Навоий, Фитратнинг ижодини ҳай-
ратланиб сўзлаб бердим. Фарзандлари китоб 
ўқиса, машина билан мукофотлайдиган дав-
лат раҳбарининг эътиборидан бошим осмон-
да!

Ўзим туркман қизиман, Берди  Кербобоев, 
Ота Говшудов асарлари қаҳрамонлари, Мах-
тумқули таърифини бундай келтиргим кела-
ди:

Махтумқули — руҳижони туркманнинг,
Томирида оқар қони туркманнинг.
Махтумқули — гўзал юзи туркманнинг,
Дунёларни кўрар кўзи туркманнинг.
Махтумқули — 

жон ва тани туркманнинг,
Ай, бепоён кенг Ватани туркманнинг.

Турли йилларда бу танлов ғолиблари 
бўлганлар — қорақалпоғистонлик Шаҳзо-
да Каримбоева, самарқандлик Моҳинисо 
Шомуродова Зулфия номидаги давлат му-
кофотини ҳам қўлга киритган. Самарқанд-
лик икки билимдон ёш — Маҳлиё Ўроқова, 
Шоҳсанам Холбоева “Келажак бунёдкори” 
медали билан, андижонлик ёш китобхон Фо-
тимахон Мамталиева “Шуҳрат” медали би-
лан мукофотланган. Булар китобхон ёшлар-
нинг истеъдодлари ва зукколиклари қизғин 
қўллаб-қувватланаётганидан дарак беради.

Сирасини айтганда, юртимизда инсо-
ниятнинг буюк кашфиёти — китобнинг 
маъно-мазмуни, аҳамияти ҳақидаги қизғин 
баҳслар, китобхонлик тадбирлари маърифат 
байрамларига айланиб кетмоқда!

Илмни қадрланг, 
илмга интилинг!

Ҳакамлар ҳайъати аъзоси, Ўзбекистонда 
хизмат кўрсатган маданият ходими Эшқобил 
Шукур танлов иштирокчиларига оқ йўл ти-
лади:

— Мен сизнинг ёшингизда, яъни 9-10 
синфлигимда адабиёт фанидан республика 
танлови ғолиб бўлдим ва биттагина “Фахрий 
ёрлиқ” билан мукофотландим, бирор совға 
ёки гул қўшиб беришмади. У вақтларда шу 
икки варақ қоғозга ҳам роса суюнган экан-
миз. Сизларга берилган имтиёзлар, Прези-
дент совғалари, пул мукофотлари янги Ўз-
бекистон фарзандларига кўрсатилган катта 
эътироф. Ҳали ўқиётган, ишлаётган ўқув 
даргоҳларингизда ҳам сизни қанча мукофот-
лар кутиб турибди. Энг катта мукофот эса 
ота-онангиз, устозларингиз ишончини оқла-
ганингиз бўлади. Бирингиз олим, бирингиз 
ёзувчи, бирингиз раҳбар, бирингиз устоз 
бўлиб ҳурмат кўрасиз, фақат изланишдан 
тўхтаманг, ўқишдан тўхтаманг, азиз болалар!

Давлатимиз раҳбари бекорга: “Ўз таж-
рибамдан келиб чиқиб, сизларга айтадиган 
маслаҳатим шу: илмни қадрланг, илмга ин-
тилинг! Бир сония вақтингиз ҳам бекор ўт-
масин! Ёшлик — умрнинг энг бебаҳо даври. 
Илм ва билим — ўтда ёнмайдиган, сувда 
чўкмайдиган, ҳеч ким сиздан тортиб олол-
майдиган бойлик эканини асло унутманг!” 
демаган. 

Таниқли шоирнинг самимий ниятла-
ридан руҳланган шуманайлик Темурбек 
Сарсен боев қорақалпоқ шоири Ибройим 
 Юсуповдан завқланиб шеър ўқийди.

* * *
Маърифатли миллатнинг ҳикмат карвон-

лари, тафаккур карвонлари ёруғ манзиллар 
сари одимлайверади. Зотан, бу карвонлар-
нинг бекатларини меҳр чироқлари билан 
ёритиб турган карвонбошилари бор.

Китоб инсоният тарихида тараққиёт ва 
ривожланишнинг энг муҳим ҳаракатланти-
рувчи кучи бўлиб келган ва шундай бўлиб 
қолади.

Яхши хулқ ва МукаММал билиМ асоси
Китобга, илмга, 
мутолаага ҳавас ҳамма 
замонларда ҳам зиё 
аҳлининг асл муддаоси 
бўлган. Тарихчилар 
Александр Македонский 
Ўрта Осиёни босиб 
олганда, аскарларига 
биринчи бўлиб эзгулик 
ва ёвузликнинг мазмун-
моҳиятини тушунтирувчи 
ва ҳаётга татбиқ этувчи 
қомусий китоб — 
“Авесто”ни ерли халқдан 
тортиб олиш ва бутунлай 
йўқ қилиб ташлашни 
буюрганини ёзиб 
қолдирган. 

андижонда
КИТОБХОНЛИК  БаЙРамИ

УшбУ мақолани қорақалпоқ тилида ҳам 
ўқиш УчУн QR-кодни сканер қилинг!

Сайёра ТЎЙЧИЕВА,
Ўзбекистон Ёзувчилар 

уюшмаси аъзоси


